
ДяпэкIи щыIэнущ 
зэхъуэкIыныгъэхэр

Хьэрычэтым пыщIа административнэ жэуапыр 
гъэмэщIэнымкIэ УФ-м и Правительствэм и Уна фэ-
щIым и къуэдзэ Григоренкэ Дмитрий иригъэкIуэкIа 
зэIущIэм хэтащ КъБР-м и Iэтащхьэ КIуэкIуэ Казбек. 

МАФIЭСГЪЭУНКIЫФIЫМРЭ санитариемрэ къагъэув 
мардэхэр IуэхущIапIэхэм зэрагъэзащIэм (курыт еджа-
пIэхэмрэ сабий садхэмрэ къищынэмыщIа) ехьэлIа зи 
чэзу къэпщытэныгъэхэр Правительствэм и унафэкIэ 
къызэтрагъэувыIауэ щытащ гъатхэпэм и 10-м. 

Вице-премьерым зэрыжиIамкIэ, а унафэр зэрагъэза-
щIэм Правительствэм и Аппаратыр набдзэгубдзаплъэу 
кIэлъоплъ.

- Къэпщытэныгъэхэр къэдгъэувыIэн хуей щIэхъуар 
нобэкIэ къытхукъуэкIа гугъуехьхэр хьэрычэтымрэ 
цIыхухэмрэ нэхъри зэран хуэмыхъун, къэралым и шына-
гъуэншагъэр дгъэлъэщын папщIэщ, - къыхигъэщащ 
къулыкъущIэм. 

Унафэр къащта нэужь, къэпщытэныгъэ мин 218-рэ 
(абы щыщу зи чэзууэ мини 158-рэ, зи мычэзууэ мин 60-
рэ) къызэтрагъэувыIауэ щытащ. КъищынэмыщIауэ, 
Правительствэм и унафэр зэрагъэзащIэм зэры кIэ-
лъыплъ бжыгъэ Iэмалхэри щIыналъэхэм къыщыхалъ-
хьат. Абы и фIыгъэкIэ Правительствэм и Аппаратыр 
зэпымычу кIэлъоплъ къэпщытакIуэ IуэхущIапIэхэм я 
лэжьыгъэм. Абы и мызакъуэу, унафэр зэрамыгъэза-
щIэм теухуа тхьэусыхафэхэр щыIах «Госуслуги» порта-
лым. Апхуэдэ тхьэусыхафэхэм зы жэщ-махуэм къри-
убыдэу хоплъэри, гуныкъуэгъуэ зиIэм икIэщIыпIэкIэ 
егъуэт жэуап пыухыкIа. 

ЗэIущIэм кърихьэлIахэм захуигъазэу, Григоренкэ 
Дмитрий къыхигъэщащ: «Унафэм ебэкъуауэ къахута 
дэтхэнэ зы Iуэхуми набдзэгубдзаплъэу щыхэплъэнущ 
Правительствэм и Аппаратым икIи абы хуэфэщэн 
тезыри ихьынущ. Административнэ жэуаплыныгъэу 
хьэрычэтымрэ цIыхухэмрэ яхьым кIэрыгъэхуныр – ар 
Правительствэм къыхилъхьа лэжьыгъэщ. Иужьрей 
илъэсхэм едгъэкIуэкIа зэхъуэкIыныгъэхэмкIэ къэп-
щытэныгъэхэр тIукIэ дгъэмэщIащ, надзорым къигъэув 
мардэхэм я Iыхьэ щанэр кIэрыдгъэхуащ. Ар нобэрей 
экономикэм дызрихулIа щытыкIэщ икIи, абдеж ды-
къыщымыувыIэу, дяпэкIи щыIэнущ зэхъуэкIыныгъэхэр. 
Къэралым лэжьыгъэр бэIутIэIуншэу щыкIуэтэн папщIэ, 
Правительствэм лъэкI къигъэнэнукъым».

Накъыгъэм хиубыдэ махуэшхуэхэр рес-
публикэм зэ рыщрагъэкIуэкIыну щIыкIэм 
ехьэлIа Iуэху хэм щытепсэлъыхьа зэIущIэ 
щхьэхуэ КъБР-м и Iэтащхьэ КIуэкIуэ Каз-
бек мэлы жьы хьым и 30-м иригъэкIуэкIащ.
Абы хэтащ КъБР-м и Правительствэм и 
Уна фэщI Мусуков Алий, КъБР-м и Iэта-
щхьэм и Администрацэм и УнафэщI Къуэ-
дзокъуэ Мухьэмэд, КъБР-м мэкъумэш 
 хозяйствэмкIэ и министр Сыжажэ Хьэсэн, 
Налшык къалэ администрацэм и Iэтащхьэ 
Ахъуэхъу Таймураз сымэ. 

ЗЭIУЩIЭМ къыщыхагъэщащ мы гъэм на-
къыгъэм хиубыдэ махуэшхуэхэр къызэIуаха 
шыгъэжэгъуэмкIэ зэраублэнар. Налшык 
ипподромым щекIуэкIащ шыгъажи 7. 
Мазэм къриубыдэу ягъэзэщIэну Iуэхухэм 
мыхьэнэ нэхъ зэтыпхъэр накъыгъэм и 9-м 
екIуэкIыну «Полк ажалыншэ» лъэс зе-
кIуэрщ. 

ЗэIущIэм къриубыдэу къызэхуэсахэр 
тепсэлъыхьащ КъБР-р илъэси 100 зэрыри-
къум ирихьэлIэу щIыналъэм щызэфIах про-
ектхэм я гъэзэщIэкIэми. «А лэжьыгъэхэращ 
ди дежкIэ иджыпстукIэ нэхъапэри, ди нэIэ 
ятедмыгъэту хъунукъым, - къыхигъэщащ 

КIуэкIуэ Казбек. – Абы хеубыдэ Налшык 
сквери 7 дэтщIыхьыну дызэримурадыр, 
лъэс  лъагъуэхэр зэгъэпэщыжын, щхъуан-
тIагъэм зегъэубгъун, жэщ уэздыгъэхэр ири-
къуу уэрамхэм тегуэшэн, къинэмыщI 
лэжьыгъэхэр». 

ЗыгъэпсэхупIэхэм зегъэубгъуа зэрыхъу-
нуми щытепсэлъыхьащ зэIущIэм. Щхьэхуэу 
и гугъу ящIащ республикэм вэн-сэныр зэры-
щекIуэкIым. 

Гъатхэ губгъуэ лэжьыгъэхэр зытраухуа 
пIалъэм тету, щIыуэпсым Iэмал къызэрыри-
тым елъытауэ, екIуэкIынущ. Мэкъумэш 
хъыбархэм япкъ иткIэ, гектар 76-м гъат-
хасэу гъавэ хасэнущ. Ар къалэн зыщащIы-
жам нэхърэ процент 35-кIэ нэхъыбэщ. Рес-
публикэр зрикъун жылэ щыIэщ. «Мине-
ральнэ щIыгъэпшэрхэр УФ-м Мэкъумэш 
 хозяйствэмкIэ, Промышленностымрэ 
 са тум кIэ и министерствэхэм зэредухы-               
лIам  тету, къытIэрохьэ», - жиIащ Сыжажэ 
Хьэсэн. 

ЗэIущIэм къыщащта унафэхэм къадэ-
кIуэу, республикэм и Iэтащхьэм накъыгъэм 
хиубыдэ махуэшхуэхэмрэ пIалъэ пыухыкIам 
зэфIагъэкIыпхъэ, зыхуей хуагъэзапхъэ 
Iуэхухэмрэ я гугъу ищIащ. 

КъБР-м и Жылагъуэ палатэм и тхьэ-
мадэ Берд Хьэзрэталий КIуэкIуэ Казбек 
лэжьыгъэ IуэхукIэ хуэзащ. ЗэIущIэм 
щытеп сэ лъы хьащ Жылагъуэ палатэм 
блэкIа 2021 гъэм зэфIигъэкIа Iуэху-
гъуэхэм, дызэ рыт илъэсым къыпэщылъ 
къалэнхэм. 

БЕРД Хьэзрэталий республикэм и Iэта-
щхьэр зэпкърыхауэ щыгъуазэ хуищIащ зи 
пашэ Жылагъуэ палатэр блэкIа илъэсым 
зэрылэжьам. Коронавирус уз зэрыцIалэ 
лIэужьыгъуэщIэм и зэранкIэ блэкIа илъэ-
сым ди къэралыр зэрыта щытыкIэ гугъур 
псоми ящIэ. Абы емылъытауэ КъБР-м и 
Жылагъуэ палатэм зыхуигъэувыжауэ 
щыта къалэнхэр зэфIихащ, и лэжьыгъэри 
зэи зэпыуакъым. Зэгухьэныгъэм хэтхэм я 
кIэлъыплъыныгъэ ткIийм щIэту екIуэкIащ 
УФ-м и Къэрал Думэмрэ щIыпIэхэмрэ 
щекIуэкIа хэхыныгъэхэр. Апхуэдэу, Жыла-
гъуэ палатэм лэжьыгъэшхуэ иригъэ-
кIуэкIащ ди республикэм и дежкIэ 
мыхьэнэшхуэ зиIэ Iуэхугъуэхэр утыку къи-
хьэнымкIэ. А псоми щытепсэлъыхьащ па-
латэм къыщызэрагъэпэща пленарнэ зэIу-
щIэхэм, «стIол хъурей» зэхуэсхэм, видео-
конференцхэм. Абыхэм къыщаIэта Iуэху-
гъуэхэм ящыщщ щIыналъэ экономикэм и 
унэтIыныгъэ зэмылIэужьыгъуэхэм лъэпкъ 
проектхэр зэрыщагъэзащIэм, 1941 - 1945 
гъэ хэм екIуэкIа Хэку зауэшхуэм теухуа 
пэжыр, тхыдэр зи лъабжьэр, ди республи-
кэм щыпсэу лъэпкъхэм я щэнхабзэ 
щIэиныр, лъэпкъ зэкъуэтыныгъэр хъумэн 
зэрыхуейм епхахэр. Гулъытэ хэха хуащIащ 
щIалэгъуалэ политикэм, егъэджэны-
гъэмрэ гъэсэныгъэмрэ епха лэжьы-
гъэхэм, экономикэр зыхуэныкъуэ IэщIа-
гъэлIхэм елъытауэ, щIыналъэм ахэр щы-
гъэхьэзырыным. 

Республикэр зэрыта щытыкIэ гугъум 
елъытауэ, мызэ-мытIэу къаIэтащ меди-
цинэ IэнатIэм ехьэлIа Iуэхугъуэхэр. 
Апхуэдэхэщ, къапщтэмэ, цIыхухэм ягъуэт 
медицинэ дэIэпыкъуныгъэм и фIагъыр, 
коронавирус уз зэрыцIалэм нэхъри земы-
гъэубгъунымкIэ а IэнатIэм и IэщIа-
гъэлIхэм зыIэрагъэхьа ехъулIэныгъэхэр, 
гумрэ лъынтхуэхэмрэ епха узыфэхэр 

зыпкърытхэм зэреIэзэ щIыкIэмрэ къуа-
жэхэм щылажьэ медицинэ IуэхущIа-
пIэхэм я щытыкIэр зыхуэдэр зэгъэщIэным 
епхахэр. 

Жылагъуэ палатэм и къудамэхэм къы-
щызэгъэпэщауэ щыIэ комиссэ зэмы-
лIэужьыгъуэхэм, дэтхэнэми къепха Iуэху-
гъуэхэм елъытауэ, лэжьыгъэ щхьэпэхэр 
ирагъэкIуэкIащ республикэм игъуэт со-
циально-экономикэ зыужьыныгъэм те-
ухуауэ. Абыхэм къарикIуахэр зи лъабжьэ 
чэнджэщхэр зэрыт дэфтэрхэр ягъэхьащ 
щIыпIэ гъэзэщIакIуэ IэнатIэхэм. Апхуэдэу 
жылагъуэ мониторинг щрагъэкIуэкIащ 
социальнэ унэтIыныгъэм, псэупIэ-комму-
нальнэ хозяйствэм, щIыпIэхэр зэIузэпэщ 
щIыным епхахэм. КъищынэмыщIауэ, 
Жылагъуэ палатэм хэтхэр набдзэгуб-
дзаплъэу ядэлэжьащ зи щхьэ IуэхукIэ е 
гупу закъыхуэзыгъазэхэми. Апхуэдэ 
щIыкIэкIэ 2021 гъэм палатэм къекIуэлIа-
хэм я бжыгъэр 15 мэхъу. Абыхэм ящыщ 
дэтхэнэми хуэфэщэн гулъытэ ягъуэ-         
тащ. 

КъБР-м и Жылагъуэ палатэм блэкIа 
илъэ сым зэфIигъэкIа Iуэхугъуэхэм гуп-
сэхуу щыгъуазэ зыхуищIа нэужь, КIуэкIуэ 
Казбек фIыщIэ ин яхуищIащ а зэгухьэны-
гъэм хэт псоми, апхуэдэ лэжьыгъэ 
купщIафIэ зэрызэфIахам папщIэ. Рес-
публикэм и пашэм къыхигъэщащ щIэблэр 
хэкупсэу гъэсэнымкIэ, щIалэгъуалэр гу-
дзакъэ яIэу щытынымкIэ, жыджэрагъ 
яхэлъынымкIэ, апхуэдэуи лъэпкъ проект-
хэр щIыпIэхэм зэрыщагъэзащIэм кIэ-
лъып лъынымкIэ Жылагъуэ палатэм 
мыхьэнэшхуэ зэриIэр. 

Дызэрыт илъэсым Жылагъуэ палатэм 
къыпэщылъ Iуэхугъуэхэмрэ зыхуигъэувы-
жа къалэнхэмрэ щатепсэлъыхьым, КIуэ-
кIуэ Казбеки Берд Хьэзрэталии гулъытэ 
нэхъыбэу зыхуащIахэм ящыщщ хьэры-
чэтыщIэу щымыт зэгухьэныгъэхэм, щIы-
пIэ администрацэхэр, гъэзэщIакIуэ ор-
ганхэм къепхауэ лажьэ жылагъуэ совет 
зэмылIэужьыгъуэхэр. Абыхэм нэхъыбэу 
ядэлэжьэн зэрыхуейр, апхуэдэу жыла-
гъуэ къэпщытэныгъэми адэкIэ зегъэу-
жьыныр зэрыIэмалыншэр къыхагъэ-  
щащ.

Къэбэрдей-Балъкъэрым и Iэтащхьэр 
на къы гъэм и 2-м IущIащ КъБР-м и Мус-
лъымэнхэм я IуэхущIапIэм и унафэщI, 
муфтий Дзасэжь Хьэзрэталий.

РЕСПУБЛИКЭМ и Iэтащхьэр муфтийм 
ехъуэхъуащ Хьид махуэ лъапIэмкIэ. Абы 

Дзасэжьым зыхуигъэзащ республикэм и 
Iэтащхьэм и хъуэхъур Къэбэрдей-
Балъкъэ рым щыпсэу муслъымэнхэм 
 ялъигъэIэсыжыну. Республикэм ис псоми 
НэщIикIыжым узыншагъэ быдэ, гуфIэ-
гъуэ, ехъулIэныгъэ къахудэкIуэну зэри-
гуапэр къыхигъэщащ.

Жылагъуэ палатэ:
зэфIагъэкIахэмрэ къапэщылъхэмрэ

ИджыпстукIэ нэхъапэр

Гъатхэмрэ Лэжьыгъэмрэ 
я махуэшхуэр щагъэлъэ-
пIащ Налшык къалэм. Абы 
теухуа дауэдапщэхэр къы-
зэригъэпэщащ КъБР-м и 
Профсоюзхэм я федера-
цэм.

НАКЪЫГЪЭМ и 1-р дэ 
къыддокIуэкI пщIэ хуэтщIу, 
на сыпрэ фIыгъуэкIэ ды-
щыгу гъыу. Сыт хуэдэ зэхъуэ-
кIыныгъэхэр екIуэкIми, ар 
фIыуэ ялъагъу махуэш хуэу 
къонэж. 

ХьэтIохъущокъуэм и жыг 
хадэм и ихьэпIэм щежьэри, 
аллее нэхъыщхьэм ири-
кIуащ плакатхэр, транспа-
рантхэр яIыгъыу цIыхуищэ 
бжыгъэхэр – властым и ор-
ганхэм, жылагъуэ зэгухьэ-
ныгъэхэм я лIыкIуэхэр, 
проф союз уна фэщIхэмрэ 
пашэхэмрэ, студентхэмрэ 
школакIуэхэмрэ, къалэ дэс-
хэр. Ар екIуэкIащ «Мамыры-
гъэрэ Лэжьыгъэ рэ!», «Ду-
нейм нацизм щымыIэу!» 
къыхуеджэныгъэхэм щIэту. 

Псэр зыдэушэ гъатхэм и 
щIэрэщIэгъуэ дахэм, а ма-
хуэ щIэщыгъуэм цIыхухэм 
гушхуэныгъэ къахилъхьэрт. 
Пщэдджыжь дыгъэпсым 
зиIэтырт, Гъатхэм, Лэжьы-

Гукъыдэжрэ
дэрэжэгъуэкIэ  гъэнщIат

гъэм я махуэшхуэр зыгъэ-
лъэ пIэну къызэхуэсахэм я 
нэгухэм гукъыдэжымрэ дэ-
рэ  жэгъуэмрэ къищырт. Гу-
фIэгъуэм зэкъуигъэуват 
гъа щIэ гъуэгуанэ кIыхь къы-
зэ пы зыча нэхъыжьхэри къэ-
кIуэнур зей щIалэгъуалэри.

Зэхыхьэ гуапэм хэтащ Къэ-
бэрдей-Балъкъэрым и Iэта-
щхьэм и Администрацэм и 
УнафэщI Къуэдзокъуэ Му-
хьэмэд, КъБР-м и Профсоюз-
хэм я федерацэм и унафэщI 
Амщокъуэ ФатIимэт, КъБР-м 
и Правительст вэм и Уна фэ-
щIым и япэ   къуэ дзэ Говоров 
Сергей, Налшык къалэ ад-
министрацэм и Iэтащхьэ 
 Ахъуэхъу Тай мураз.

Усыгъэм и аллеем деж 
зекIуэр щиухри, махуэшхуэ 
концертым щIидзащ. Абы 
еп лъахэм я гукъыдэжыр 
 къаIэтащ Налшык къалэм и 
сабий творческэ гупхэм, 
 КъБР-м и уэрэджыIакIуэ 
цIэры Iуэ хэм. 

Гъатхэмрэ Лэжьыгъэмрэ я 
махуэшхуэр щагъэлъэпIащ, 
абы теухуа гуфIэгъуэ зэхы-
хьэ хэр щекIуэкIащ респуб-
ликэм и щIыналъэ псоми. 

УЭРДОКЪУЭ Женя.
Сурэтыр Къарей Элинэ 

трихащ.

ХъыбарегъащIэ

 КIуэ кIуэ Казбек хэтащ 
Урысей Федерацэм коро-
навирус уз зэрыцIалэр 
къи мы хьэнымкIэ, зыще-
мыгъэубгъунымкIэ опера-
тивнэ штабым и зэIущIэм. 
Ар иригъэкIуэкIащ УФ-м и 
Правительствэм и Унафэ-
щIым и къуэдзэ Голиковэ 
Татьянэ. 

ЗЭIУЩIЭМ щытепсэ лъы-
хьащ коронавирус уз зэры-
цIалэм щIэуэ къигъэзэжын-
кIэ зэрыхъунум, абы къэра-

лым и медицинэ IуэхущIа-
пIэхэр зэрыхуэхьэзырым, 
хущ хъуэхэр зэраIэм. Щхьэ-
хуэу гулъытэ хуащIащ кхъухь-
лъатэхэр здэкIуэ къэ ралхэм, 
абыхэм щыIэ эпидемиоло-
гие щытыкIэм, мардэхэр щы-
гъэувыным теу хуахэм. 

Ди республикэм абы и 
лъэ ныкъуэкIэ щыщыIэ щы-
тыкIэм КIуэкIуэ Казбек щы-
тепсэлъыхьащ и телеграм-
каналым. 

«Къэбэрдей-Балъкъэрым 
Iуэхур щызэпIэзэрытщ, ко-

ронавирус уз зэрыцIалэр 
къызыпкърыхьэхэм я бжы-
гъэр нэхъ мащIэ хъуащ. Гос-
питалхэм цIыху 69-м щоIэзэ, 
амбулаторэхэм я узынша-
гъэм щыкIэлъагъэплъ цIыху 
308-м. Иджыпсту а узым нэ-
хъыбэу щеIэзэр амбула-
торэхэращ, абы нэмыщI 
зэпыIудзауи кIэлъоплъ, кон-
такт-центрхэр мэлажьэ. 
 КТ-аппаратхэр республикэм 
и къэрал сымаджэщи 4-м 
щолажьэ. Ахэр сэбэп мэхъу 
ковид узыфэр и чэзум 

 къаху тэнымкIэ. Сымаджэ 
 хъуауэ гурыщхъуэ зыхуэ зы-
щIыж хэм занщIэу тест ир а-
гъэт. КъБР-м и медицинэ 
IуэхущIапIэ псори зы хуеи ну  
экспресс-тестхэмкIэ къы-
зэдгъэпэщащ республикэ 
бюджетым къы хэкIыу», - етх 
КIуэкIуэм.

КъБР-м и Iэтащхьэм ап-
хуэдэуи къыхигъэщащ узы-
фэр хэмытIасэу къахутэн па-
пщIэ къэрал IуэхущIапIи 
4-мрэ уней медицинэ Iуэху-
щIапIитIымрэ компьютер 

т омографи 7 зэрыщIэтыр, 
ахэр жэщ-махуэм зэпымыу-
уэ мэлажьэ. Пандемиер 
къы зэрыхъейрэ апхуэдэ къэ ху-
тэныгъэ 147 253-рэ ира  гъэ-
кIуэкIащ, мы гъэм - 17 117-рэ.

«Коронавирус зыпкърыт 
сымаджэхэр, ахэр щыпсэу 
щIыпIэм щыIэ амбулато-
рэхэм кIуамэ, хущхъуэхэмкIэ 
къызыдогъэпэщ. 2021 гъэм 
а Iуэхум сом мелуан 66-рэ 
тедгъэкIуэдащ, федеральнэ 
бюджетым къыхэкIыу, рес-
публикэ мылъкум щыщу 
сом мелуан 30 хухэтхащ. Сы-
маджэ мин 45-м щIигъум 
 хущхъуэ еттащ. Мы гъэм фе-
деральнэ бюджетым ди хэ-
гъэгум къыхуиутIыпщащ 
сом мелуан 26-рэ, республи-
кэ мылъкум щыщу амбула-
торэхэм зыщызыгъэхъуж хэм 
сом мелуан 85-рэ хухэтхащ. 

Госпиталхэм щылажьэ 
цIыху минитIым я улахуэхэм 
хущIагъуным трагъэкIуэдащ 
сом мелуан 470-рэ. Фигу 
къэдгъэкIыжынщи, КъБР-м 
и Iэтащхьэ КIуэкIуэ Казбек и 
унафэкIэ, Къэбэрдей-Балъ-
къэрым дохутырхэм, меди-
цинэ лэжьакIуэхэм федера-
льнэ бюджетым къыхэкIыу 
кърат ахъшэхэм худыщIи-
гъуу псом япэ щIидзащ.

Республикэм къэмыувыIа-
уэ щокIуэкI узым зэрыпэщIэт 
хущхъуэр халъхьэныр. Мас-
тэр щыхаIу щIыпIэ 85-м, 
сыхьэт 8:00 - 20:00-м къри-
убыдэу мэлажьэ. Къищы-
нэмыщIауэ, бригадэ 58-рэ 
къызэрагъэпэщащ, щIыпIэ 
щхьэхуэ хэм кIуэурэ мастэр 
щыхаIуу.

Узыфэм къытримыгъэзэжын папщIэ
КъБР-м  и  Iэтащхьэмрэ  Правительствэмрэ  я  пресс-IуэхущIапIэм  къызэритамкIэ

2022 гъэм накъыгъэм и 
18-м сыхьэт 11-м щIи дзэу 
КъБР-м и Пар ла мен-              
тым щедэIуэнущ  Къэ-  
бэрдей-Балъкъэрым и 
республикэ бюджетыр 
2021 гъэм зэрагъэзэщIам 
теухуа законопроектым. 

КЪЭРАЛ, муниципальнэ 
IуэхущIапIэхэм къаб-
гъэдэкIыу зэIущIэм щIэ-
сыну хуейхэмрэ законо-
проектым хэлъхьапхъэу 
къалъытэ Iуэхугъуэхэмрэ 
теухуа тхыгъэ накъыгъэм 
и 11 пщIондэ КъБР-м и 
Парламентым Бюдже-
тымкIэ, налогхэмрэ фи-
нансхэмкIэ и комитетым 
электрон пощткIэ хуа-
гъэхьын хуейщ: co mfinans.
parlam@kbr.ru

УпщIэ зиIэхэр псалъэ 
 хъунущ (8662) 42-64-60 те-
лефон номерым.

КъБР-м и 
Парламентым и 

пресс-IуэхущIапIэ.

Зыгъэхьэзырар
ЖЬЭКIЭМЫХЪУ 

Маринэщ.

ЦIыхур лIэмэ, и цIэр къонэри,
выр лIэмэ, фэр къонэ.

Лъэпкъ Iущыгъэ:

Дунейм щыхъыбархэр

ЦIыхум IэщIагъэ хуэхъунур сабий 
щIыкIэ белджылыщ. Пасэу къопIэжьажьэ 
апхуэдэ нэщэнэхэр. Ди тхыгъэр зытеухуа 
бзылъхугъэм хузэфIэкIащ щысабийм 
иухуа нэкъыфIэщI дунейр нэрылъагъуу 
къипсэун. Абы и натIэм къритхар езыр ха-
гъадэу къыхихами ярейт.

ЯПЭ уэзджынэр къызыхуеуэну сабийр и 
анэм IэпэкIэ иIыгъыу ешэ. Дзыгъуанэ Зэчий 
ипхъу Верэ апхуэдэ махуэм къызыпхидзат 
балигъ щэн: «Еджэнур сэращ. Си закъуэ 
сыкIуэ щIэмыхъунур сыт? ЕджапIэри гъу-
нэгъубзэщ…»

Гукъинэжу зыщIэтIысхьа курыт еджапIэр 
(Нарткъалэ) къиуха нэужь, илъэситIи лэ-
жьэжауэ, Верэ Москва кIуащ и щIэныгъэм 
щыпищэну. Гъуазджэхэмрэ щэнхабзэмкIэ 
къалащхьэм щыIэ университетыр къыхи хат 
абы (МГУКИ).

Ухэмыхьауэ зыхэпщIэнукъым псым и куу-
пIэр. Къалащхьэм щыIэ еджапIэ нэ-
хъыщхьэм щIэхуа щIалэгъуалэр я дуней 
къэухькIи я хьэл-щэнкIи «зэмыфэгъу» за-
щIэт. МыкъызэрыгуэкIыу зыхэхуа а ныб-
жыщIэхэм защIилъагъукIыжырт, дауи, 
Нарткъалэ икIа пщащэм. Верэ фIэгъэщIэ-
гъуэну гу зылъитэрати, курыт еджапIэм 
 щигъуэта щIэныгъэр утыку укъизымынэ -
хэм ящыщт. ДяпэкIэ мызэ-мытIэу ар иригу-
фIэ жынущ езыр зыхэджыкIа лъэхъэнэм иIа 
 лъабжьэ къызыхуэтыншэм. Пэж дыдэуи 
гурыфIыгъуэт ар: совет къэралышхуэм 
 нэхъ нэфIэIуфIэ дыдэу зэригъэпэщахэм 
ящыщщ щIэныгъэмрэ егъэджэныгъэмрэ       
я ухуэкIэр. ЩIыналъэ пхыдзахэм икIауэ зи 
щIэныгъэр Москва щызыузэщI щIалэгъуа-
лэр къыхэхутэрт щэнхабзэм и курыкупсэм. 
Театр цIэрыIуэхэм щагъэлъагъуэ балетыр, 
оперэр, спектаклхэр; тхылъ хъумапIэхэм 
щагъэтIыгъуэ тхыгъэ хьэлэмэтхэр; музей 
зэхуэмыдэхэр… Дэтхэнэ зыри щIэныгъэ 
дерст. Верэ игурэ и щхьэрэ зэтелъу хэзэ-
гъащ а гъащIэм. Дипломыр IэщIэлъу рес-
публикэм къигъэзэжа нэужьи, абы къилъы-
хъуар тхылъ е тхыгъэ здыщызекIуэ Iэна -
тIэщ. Апхуэдэу щылэжьащ Аруан щIына-
лъэм къыщыдэкI «Маяк» газетым. (Верэ и 
анэ Кулидан «Эльбрус» тхылъ тедзапIэм и 
корректору зэрыщытар гъуащэртэкъым).

Крупская Н. К.  и цIэр зезыхьэ (иджы 
 Мэлбахъуэ Т. Къу. и цIэр зыфIащыжа) рес-
публикэ библиотекэ нэхъыщхьэми щылэ-
жьащ Верэ. Тхылъымрэ щIэныгъэ къуда-
мэхэмрэ запимыгъэIэщIэу къыхихырт Дзы-
гъуанэм (Джырандокъуэ) и лэжьапIэ Iэна-
тIэхэр. Апхуэдэу илъэс 14-кIэ щылэжьащ 
1997 гъэ лъандэрэ республикэм щыIэ ЩIы-
налъэ щIэныгъэ центрым (КБНЦ РАН). А 
Институтым щIэныгъэ-техникэ информа-
цэхэмкIэ иIэ къудамэм и нэхъыщхьэт Верэ. 
Джырандокъуэм иджы къеIуэтэж: «Ди уна-
фэщI Иуан Пётр хьэлэмэту иухуат мэкъу-
мэш хозяйствэхэм щIэныгъэ техникэр 
 къыщагъэсэбэп зэрыхъуну Iэмалхэр. Гупыр 
дыдихьэхауэ делэжьырт а унэтIыныгъэ-
щIэм. Компьютерхэр иджыри къежьатэ-
къым а зэманым…»

90-гъэхэм къыздахьа щIэщыгъуэ 
зэхуэмыдэхэм ящыщ зыщ технологие-
щIэхэр. Апхуэдэ лэжьэкIэщIэм и фIыгъуэ 
дыдэу Джырандокъуэ Верэ ирагъэблэгъащ 
КъБР-м щыIэ мэкъумэш академием 
(иужьыIуэкIэ КIуэкIуэ В.М. и цIэр зыфIа-
щам). А зэманым академием и ректору 
лэжьа ФиIэпщэ Борис и тхылъхэр зыб-
жанэрэ Москва, Дон Iус Ростов къалэхэм 
къы щы дэкIат Джырандокъуэр редактору.

Республикэм и мэкъумэш академием и 
япэ газетыр - «Академическая жизнь» 
(иджыпсту - «Университетский вестник») 
цIыху хэм яIэрыхьащ 2005 гъэм. Газетым и 
редактор нэхъыщхьэт Джырандокъуэр. 
КъыдэкIыгъуэхэр гъэщIэгъуэну ухуат, газе-
тыр щIалэгъуалэм зэIэпахырт. Мэкъумэш 
еджапIэ нэхъыщхьэм щIэныгъэ щызэзы-
гъэгъуэтхэм я зэхэтыкIэр, гупсысэкIэр, я 
 дуней зэхэщIыкIыр, я щIэныгъэ къэухьыр, 
хэбгъэзыхьмэ, япкъ иралъхьэ щыгъынхэр… 
Псоми, щхьэж и плIанэпэ иIэжу, тетхыхьырт 
«Университетский вестник»-р. Верэ куууэ 
хэпщIат академием щекIуэкI щIэныгъэ 
лэжьыгъэм.

Тхыгъэ мыинхэр, щIэныгъэ лэжьыгъэ уб-
гъуахэр (диссертацэхэр) псори щIэкIырт 
Джырандокъуэм и «редактор кхъузанэм». 
Ве рэ езым бгъэдэлъыр пасэрей (классикэ), 
жыпIэнурамэ, академие хъэтI зиIэ тхыбзэ 

Лэжьэгъуэ
махуиплIым
хуэкIуэнущ

Тхьэмахуэм къриубыдэу 
 махуиплIкIэ фIэкIа ди 
цIыхухэр мылэжьэныр нэхъ 
яфIэтэмэму псалъэмакъхэр 
Урысейм къызэрыщекIуэкIрэ 
илъэс зыбжанэ щIащ. УФ-м и 
Къэрал Думэм ЛэжьыгъэмкIэ, 
социальнэ политикэмрэ ве-
теранхэм я IуэхухэмкIэ и ко-
митетым и унафэщI Нилов 
 Ярослав абы мыгувэу техьэну 
зэрамурадыр жиIащ.

ЦIЫХУХЭМ нэхъыбэрэ зра-
гъэгъэпсэхуным Iуэхур тращIы-
хьу аращ жаIэр мы жэрдэмыр 
къыхэзылъхьахэм. Ар хъарзы-
нэт, махуиплIым къриубыдэу 
къи лэжьыфынум цIыхур ирип-
сэуфыну щытамэ - ди жагъуэ 
зэрыхъущи, апхуэдиз хэхъуэ 
зиIэхэр зырызыххэщ.

ЗэпэщIэтыныгъэм фIы 
къишэркъым

США-м и «Visa» компаниер 
ди къэралым зэрыщы мы-
лэжьэжрэ игъуэта хэщIыны-
гъэхэр къабжыж. 

АБЫ и унафэщIхэм зэры-
жаIамкIэ, гъатхэпэм и 10 лъан-
дэрэ банк Iуэхутхьэбзэхэр уры-
сейхэм зэрыхуамыщIэжым и 
зэранышхуэ къекIащ - доллар 
мелуан 60 къалэжьыфыну яIэ-
щIэкIащ. Я хэщIыныгъэхэр аб-
деж къызэрыщызэтемыувыIэ-
нури хьэкъщ - «Visa»-м доллар 
мелуани 127-м щIигъу зыхуэзэ 
инвестицэхэри политикэ зэпэ-
щIэтыныгъэхэм фIыхисхьащ.

Урысеймрэ Украинэмрэ щи-
гъэлажьэхэм я IэнатIэхэр зэра-
фIэкIуэдам пэкIуэу яритыжын 
хуей хъуащ доллар мелуан 25-
рэ. 

Ныкъуэдыкъуэхэм я хуиты-
ныгъэхэм щIэбэныным и ду-
нейпсо махуэщ

Бэрбэч ХьэтIутIэ и цIэр зезыхьэ Къэбэрдей-Балъкъэр къэрал универ-
ситетыр иджыблагъэ дунейпсо щIэныгъэ пщалъэм хыхьащ. Зи гугъу тщIы 
мардэр къызэзыгъэпэщар Лъэпкъ Зэкъуэтхэм я Зэгухьэныгъэрщ (ООН), 
зытеухуари щIэныгъэ нэхъыщхьэ щрагъэгъуэт IуэхущIапIэхэм я лэжьы-
гъэр жылагъуэм и зыужьыныгъэм зэрытелажьэр къэ ху тэнырщ 
(гъэунэхуныгъэхэр 2030 гъэ пщIондэ екIуэкIыну траухуащ).

ДУНЕЙПСО пщалъэм къитIасэ еджапIэ нэхъыщхьэхэр къыхэзыхыр «Times 
Higher Education» зи фIэщыгъэ журналырщ. Ар тхьэмахуэм зэ къыдокI, къы-
техуэ тхыгъэхэри зытеухуар щIэныгъэ нэхъыщхьэм епха хъыбархэрщ, абы 
къыщыхъу Iуэхугъуэхэрщ. «Times Higher Education» журналыр дзыхь нэхъ 
зыхуащI, пщIэ зиIэ щIэныгъэ журналищым языхэзщ. Япэ итыр «Quacquarelli 
SymondsWorld University Rankings» журналымрэ «Дунейпсо университетхэм я 
академие пщалъэ» (ARWU) жыхуиIэмрэщ. Журналым иригъэкIуэкI къэхутэ-
ныгъэхэм нэхъыбэу тегъэщIапIэ ящIыр еджэныгъэм хэлъ фIагъым и закъуэ-
къым, абы къехутэ еджапIэ нэхъыщхьэхэм щIэныгъэм хуащI хэлъхьэныгъэри, 
абыхэм яIэ мыхьэнэри, ар цIыхубэм зэралъэIэсри, жылагъуэ-экономикэ 
зыужьыныгъэм зэрыхэтри.

2022 гъэм «The University Impact Rankings» и щIэныгъэ пщалъэм еджапIэ 
 нэхъыщхьэхэм ящыщу къилъытэу къэралищэ 106-м я щIэныгъэ-егъэджэны -
гъэ IуэхущIапIэ 1400-м я цIэр къриIуащ. Урысейм щыщ еджапIэ 96-рэ хиу быдащ 
абы.

ЩIэныгъэ пщалъэр университетхэм лэжьыгъэ щрагъэкIуэкI IэнатIищым 
еухуэ: къэхутэныгъэм - щIэныгъэм и жыпхъэм зэризагъэр, абы унэтIыныгъэ 
зыбжанэ зэрызэрипхыр, зэIумыбзу, ауэ дунейпсо мыхьэнэ зиIэ Iуэхугъуэхэр 
зэрызэфIихыр къэлъытауэ; жылагъуэмкIэ унэтIауэ зэрыщытым - универси-
тетым иригъэкIуэкI лэжьыгъэр дунейпсо экономикэм, жылагъуэ щыIэкIэм, 
цIыхубэ зэхэтыкIэм зэрахуэщхьэпэр къэлъытауэ; унафэ зегъэкIуэным икIи 
бжьыпэр Iыгъыным - Iэмалхэр шэщIауэ къэгъэсэбэпыныр, университетым 
иригъэкIуэкI къэхутэныгъэхэр еджэныгъэм хэпщэныр, жылагъуэ гупсысэкIэр 
унэтIыныр. Ахэр езы университетхэм хэIущIыIу ящIа я ехъулIэныгъэхэм, 
«Elsevier» IуэхущIапIэми зэхуихьэс библиометрие материалхэм тращIыхь. 
 Псалъэм къыдэкIуэу жытIэнщи, «Elsevier» IуэхущIапIэр дунейм щыцIэрыIуэ 
тхылъ тедзапIиплIым языхэзщ, щIэныгъэ журналу къыдэкIым къытехуэ 
 тхыгъэхэм я Iыхьэ плIанэм хуэдиз тридзэу.

ЩIэныгъэ пщалъэм къилъытэн икIи хэхуэн папщIэ университетым Iуэху-
гъуиплIым теухуа тхылъымпIэхэр игъэхьэзырын хуейщ.

«Times Higher Education» журналым и аналитикхэм къызэратымкIэ, Къэбэр-
дей-Балъкъэр къэрал университетым и лэжьыгъэр жылагъуэм и зыужьы-
ныгъэм зэрытелажьэм (ЦУР) теухуауэ пэрытхэм ящыщщ: узыншагъэр 
 хъумэнымрэ ефIэкIуэныгъэмкIэ - 3, цIыхум щIэныгъэфI бгъэдэлъхьэнымкIэ - 
4, лэжьыгъэ IэнатIэ пэрыувэнымрэ хэхъуэ зэгъэгъуэтынымкIэ - 8, зыужьыны-
гъэм хуэунэтIауэ IуэхугъуэщIэ къэгъуэтынымкIэ - 17 хуагъэуващ.

ЩIэныгъэ пщалъэм ипкъ иткIэ, КъБКъУ-р 1001+ гупым хэхуащ. А гупым хэтщ 
Мэзкуу дэт политехникэ къэрал университетыр, Ивановэ дэт, химиемрэ тех-
нологие хуэIухуэщIэхэмкIэ къэрал университетыр, Къэзан дэт лъэпкъ щIэ-
ныгъэ-технологие университетыр, нэгъуэщIхэри. УФ-м и еджапIэ нэхъыщхьэ 
96-м щыщу КъБКъУ-м 60-нэ увыпIэр иIыгъщ.

ШУРДЫМ Динэ.

1912 гъэм къалъхуащ адыгей 
усакIуэ, зэдзэкIакIуэ Пэрэны-
къуэ Мурат.

1920 гъэм къалъхуащ Совет 
Союзым и ЛIыхъужь Мэсей 
 Аслъэнджэрий.

1929 гъэм къалъхуащ КъБР-м 
щэнхабзэмкIэ щIыхь зиIэ и 
лэжьакIуэ, «Ленин гъуэгу» 
(«Адыгэ псалъэ») газетым жэ-
уап зыхь и секретару илъэс 
 куэ дкIэ щыта Апажэ Назир.

1930 гъэм къалъхуащ тхы -              
дэ щIэныгъэхэмкIэ доктор, 
 КъБКъУ-м и профессор Къар-
дэн Iэбубэ.

1937 гъэм къалъхуащ эконо-
микэ щIэныгъэхэмкIэ доктор, 
РАЕН-м и академик, АР-м 
щIэныгъэхэмкIэ щIыхь зиIэ и 
лэжьакIуэ Апышэ Абрэдж.

1938 гъэм къалъхуащ КъБР-м 
и цIыхубэ дохутыр Бахъсэн 
Хьэмэдэ.

1939 гъэм къалъхуащ фило-
софие щIэныгъэхэмкIэ доктор, 
КъШКъУ-м и профессор Нэхущ 
Владимир.

1943 гъэм къалъхуащ уса - 
кIуэ, ЩIДАА-м и академикыу 
щыта, УФ-м щэнхабзэмкIэ 
щIыхь зиIэ и лэжьакIуэ Тхьэ-
зэплъ Хьэсэн.

1948 гъэм къалъхуащ Ады-
гейм и цIыхубэ сурэтыщI Пэ-
тIуащIэ Феликс.

1948 гъэм къалъхуащ физико-
математикэ щIэныгъэхэмкIэ 
доктор, КъБР-м щIэныгъэхэм-
кIэ щIыхь зиIэ и лэжьакIуэ ЛIыс 
Мухьэмэд.

1952 гъэм къалъхуащ УФ-м 
щIыхь зиIэ и егъэджакIуэ, 
 КъБР-м егъэджэныгъэмкIэ 
щIыхь зиIэ и лэжьакIуэ Къал-
мыкъ Кларэ.

1953 гъэм къалъхуащ КъБР-м 
и цIыхубэ артисткэ Хьэмыку 
Жаннэ.

1967 гъэм къалъхуащ Къэбэр-
дей къэрал драмэ театрым и 
 актёр, КъБР-м щIыхь зиIэ и ар-
тист Мысост Вадим.

Дунейм и щытыкIэнур
«pogoda.yandex.ru» сайтым 

зэ ритымкIэ, Налшык пшэр 
техьэ-текIыу щыщытынущ, пIа-
лъэ-пIалъэкIэрэ уэшх къы-
щешхынущ. Хуабэр махуэм гра-
дуси 9 - 10, жэщым градуси 8 - 9 
щыхъунущ.

Бгыжьхэр зыщIэдэIуа усыгъэр зэ - 
ман джэрпэджэжым зэIэпех-зэIэпелъ-
хьэ. Псэр зыгъэпIейтей, узыгъэхуабэ, 
узыгъэхъуапсэ, къару пхуэхъу, узыIэт 
сатырхэр Iуащхьэмахуэ хиIыгъэм хуэ-
дэщ жьы къабзэм. Илъэс къэс «Жан» 
литературэ зэгухьэныгъэм иригъэ-
кIуэкI «Чегет усэ дыкъыщоджэ» («Чте-
ния на Чегете») пшыхьхэр «Усыгъэм и 
къекIуэкIыкIэ» («Круговорот поэзии») 
проектым щыщщ. Усыгъэр зы фIэ фI -
хэр 2700-рэ лъагапIэм япэу щызэ-
хуэсауэ щытащ 2018 гъэм - усакIуэ, «Го-
рянка» газетым и редактор нэхъыщхьэ 
Къаныкъуэ Заринэ гукъэкI ищIат усы-
гъэр лъагапIэм щигъэIуну. 60 гъэхэм 
абы щаухуауэ щыта «Ай» шхапIэм я 
усэхэм къыщеджэу, уэрэдхэр щыжаIэу 
щытащ Высоцкий Владимир, Визбор 
Юрий сымэ. 

ЧЕГЕТ щыIуащ усыгъэр адыгэбзэкIэ, 
балъкъэрыбзэкIэ, урысыбзэкIэ, шэшэ-
ныбзэкIэ, ингушыбзэкIэ. Ар теухуауэ 
 щытащ усыгъэм и махуэм. Iуэхур даIы-
гъащ КъБР-м курортхэмрэ туризмэмкIэ     
и министерствэм, «Ростелекомым», «Че-
гет» кIапсэ гъуэгу комплексым. 

- Илъэс къэс догъэщхьэхуэ хэт и усэ 
 дыкъеджэнуми е сытым теухуауэ щыты-
нуми. Нобэрейр Кавказ Ищхъэрэм ис 
лъэпкъхэм я бзэхэм хухэтхащ, жиIащ 
 Къаныкъуэ Заринэ пшыхьыр къыщызэ-
Iуихым.

- Чегет усыгъэр зэрыщыIур куэд и уа-
сэщ. Мыбдеж усэ къыщеджэхэм, щIэ-
дэIухэм я гур псыхьа мэхъу гуапагъэкIэ. 
Мыр гупсэхугъуэщ икIи гъэсэныгъэщ. Ди 
IуэхущIапIэм литературэ, гъэсэныгъэ, 
тхылъ Iуэху зэрыщызетхуэм къыхэкIыу, 
дэри фи пшыхьхэм докIуэ. Къапщтэмэ, 
«Жан» зэгухьэныгъэм щевгъэкIуэкI 
Iуэхухэр щхьэпэ защIэщ. УсакIуэ нэ-
хъыжьхэм ятхахэр вгъэIуми, нэхъ щIа-

шэрыуэт. Ар зыхэплъэжа тхыгъэхэм гунэ-
мыс къахэкIыртэкъым. Верэ и лэжьэгъу 
 нэхъыжь, биологие щIэныгъэхэм я доктор, 
профессор Къуэжокъуэ Мухьэмэд жиIэрт: 
«Джырандокъуэр зэджэжа тхыгъэхэм уи 
нэр уфIыцIауэ гъуэгу епт хъунущ».

«Университетский вестник» газетым 
 студент-щIалэгъуалэр уэру къришалIэрт 
Верэ. Газет лэжьыгъэм къыдэкIуэу Джы-
рандо къуэр илъэс зыбжанэкIэ елэжьащ 
«Седьмой регион. ЩIэныгъэ Iуэхухэр» аль-
манахым. Студентхэм, аспирантхэм, щIэ-
ныгъэ рылажьэхэм я Iэдакъэ къыщIэкIахэр 
 тхы лъым щихуэр Джырандокъуэм зэри-
гъэзэ хуэжа нэужьт.

Иджыпсту мэкъумэш академием и рек-
тор, илъэс зыбжанэкIэ Джырандокъуэр 
зыдэлэжьа Апажэ Аслъэн жеIэ: «ЩIэныгъэ 
куу зыбгъэдэлъым и зэфIэкIыр лъагэщ. 
 Дапщэщи пщIэ лей хуэтщIу дыдэлэжьащ 
Верэ».

Тхылъымрэ тхыгъэмрэ зи натIэ къритха-
хэрщ апхуэдэу къупащыпауэ щIэныгъэм 
хуэлажьэр. Верэ и унагъуэ насыпри къы зэ-
рыкIуар щIэныгъэм и гъуэгукIэрэщ. Джы-
рандокъуэ Михаил (Верэ щхьэгъусэ хуэ-
хъунур) езыр иджыри МГУКИ-м и аспи-
ранту, Москва здишат Дзыгъуанэхэ я пхъур 
Къэбэрдей-Балъкъэрым щагъэлэжьэну зэ-
рыщIэупщIэ тхылъыр… Апхуэдэу зэры цIы-
хуауэ щытащ зэщхьэгъусэну къызыхуиуха 
ныбжьыщIитIыр.

Верэ къыздигъэзэжа Къэбэрдей-Балъ-
къэрым зыщыщымыщIар лэжьыгъэ Iэна-
тIэхэм я закъуэкъым. ЩыщIакъым цIыху 
 гулъытэ. Дзыгъуанэ-Джырандокъуэм и 
 гуащIэдэкIыр фIыщIэншэтэкъым. Ар хэтщ 
УФ-м и журналистхэм я зэгухьэныгъэм. 
Урысейпо зэгухьэныгъэхэм я къудамэу 
 КъБР-м щыIэ «Русское географическое 
общество»-м и журналхэм щIэх-щIэхыурэ 
уащрохьэлIэ а зэгухьэныгъэм хэтхэм - тхыдэ 
щIэныгъэхэм я кандидат Джырандокъуэ 
Михаилрэ Джырандокъуэ Верэрэ - зэщIы-
гъуу ягъэхьэзыра лэжьыгъэхэм. Верэ и 
къэп сэлъэныгъэ гъэщIэгъуэнхэр дунейпсо, 
урысейпсо зэхуэсхэм мызэ-мытIэу щыIуащ.

Джырандокъуэ Верэ и гуащIэдэкIыр 
ЩIэныгъэм и дунейм зыбжанэрэ къыща-
лъытащ щIыхь тхылъ лъапIэхэмкIэ. КъБР-м 
щыIэ мэкъумэш академием Джырандо -
къуэ Верэ щылэжьащ дызэрыт гъэм пщIон-
дэ. Куэд щIакъым ар зыхэта гупымрэ сту-
дентхэмрэ дахэу къызэрырагъэжьэжрэ. 
Езыми игу сыт щыгъуи мэкъумэш академи-
ер фIы защIэкIэ илъщ. Верэ унэм зэрыщIэ-
суи зэпигъэуркъым а еджапIэм зэра дэ-
лажьэр.

Джырандокъуэ Михаилрэ Верэрэ илъэс 
унагъуэ дахэ яухуащ. Абыхэм бынитI зэда -
пIащ:  Русланрэ, Заремэрэ. ТIури эконо-
мистщ, я IэщIагъэкIэ мэлажьэ. Адыгэ -
бзэфI яIу рылъщ Джырандокъуэ зэры бы-
ным.

Накъыгъэм и 5-р Джырандокъуэ Верэ 
 къыщалъхуа махуэщ. Пасэу зыхуигъэувы-
жауэ щыта щIэныгъэ лъагъуэм сыт щыгъуи 
хуэпэжщ ар. ГуащIэ хьэлэлкIэ Верэ иро-
лажьэ фIыуэ илъэгъуа IэщIагъэм. Дехъуэ-
хъунщ и гукъыдэжым хэмыщIыну!

КЪАРМЭ  Iэсият.

КъБКъУ-р  дунейпсо
пщалъэм  хохьэ

лэIуэхэм я IэдакъэщIэкIхэм къыщеджэн 
утыку фахуэхъуми, анэдэлъхубзэр хъу-
мэным фытелажьэми - псори йокIуэлIэж 
щIэблэ гъэсэныгъэм. Ар уасэ зимыIэщ, - 
жиIащ «Общество книголюбов» зэгу хьэ-
ныгъэм и унафэщI Шинкарёвэ Ната-           
лье.

Режиссёр, КъБР-м щIыхь зиIэ и артист-
кэ Гумэ Маринэ тепсэлъыхьащ усэ 
 пшыхь хэр зэраублауэ щытам, зэрызи-
ужьам, и мыхьэнэм. 

- «Гъэм и теплъэгъуэхэр» зыфIэтща усэ 
пшыхьхэм къыпызыщэщ мы Iуэхури. 
ЦIыхухэм усыгъэ нэсыр едгъэцIыхунырщ 
ди мурадыр. Ди усакIуэ нэхъыжхэм ят-
хахэр къыдощтэжри дыкъоджэж, цIыху-
бэм захыдогъэх. Щхьэж и усэ къеджэкIэ 

иIэжщ мыбдеж щызэхуэсхэм, усыгъэм 
псэ зэрыхалъхьэ Iэмалхэр зэрызэ-
мыщхьыр сфIэфщ. КупщIэ зиIэ, узыгъэ-
гупсысэ усэхэр ди куэдщ усакIуэ пажэ -
хэм ятхауэ, зи усэбзэр хуиту къызэрыкI 
 нэхъ щIалэIуэхэми гугъэ дагъэщI. Ауэ 
псалъэхэр мыхьэнэншэу зэзыгъэпцIхэри 
щыIэщ, мыхъумыщIэр утыку къащIыну и 
ужь иту. Апхуэдэм зыщытхъумэн хуейщ. 
Ди пшыхьхэм щыдогъэлъагъуэ фIыр, 
 дахэр, екIур. 

- Сэ илъэс къэс Чегет усэ сыкъыщоджэ. 
Пэжым ухуеймэ, илъэс псом гурэ псэкIэ 
сыпоплъэ мы Iуэху дахэм, мыбдеж щыз-
гъуэтащ ныбжьэгъухэр. Дызэрызэхуашэ-
сым и хъыбарыр къызэрысIэрыхьэу щIе-
дзэ си гуфIэгъуэм: абы зэрызыхуэзгъэ-

хьэзырыр, сыкъызэджэну усэхэр къы зэ-
рыхэсхыр, гъуэгу дытетыху зэхэтхыну 
гушыIэ дахэхэр, шхапIэм я ерыскъы 
IэфIыр, канаткэм дызэрисыр, усыгъэу 
сы зыщIэдэIур - псори сызыгъэнщIщ. 
СфIэфIщ унагъуэ дахэм хуэдэу дызэ-
рызэхэтыр! - жиIащ Мэкъуауэ Ислъам.

Байсултановэ Инарэ, Ислъам и пса-
лъэхэм къыпищэу, къыхигъэщащ Усы-
гъэм и махуэр щагъэлъэпIэнум Илъэ-
сыщIэм хуэдэу зэрыпэплъэр. 

- Усыгъэр сэркIэ гум и зыщIыкIэщ. Абы 
сыщопсэу, сепсыхь, сегъэхуабэ. Дауи, 
мыбдеж усэ сыкъыщеджэныр сэркIэ 
пщIэщ, - къыхигъэщащ абы. 

ЕгъэджакIуэ Кульбаевэ Ларисэ жиIащ 
усыгъэ пшыхьхэм и гуапэу зэрыхэтыр, 
«Жан» зэгухьэныгъэм иригъэкIуэкI Iуэ-
хугъуэхэм зэрыкIэлъыплъыр икIи ар и 
еджакIуэхэм щапхъэу зэрахуигъэлъа-
гъуэр. 

Гуманитар техникэ колледжым щы-
лажьэ Къардэн Анжелэ иригъаджэхэр 
щIыгъуу хэтащ пшыхьым. Студентхэу 
 Нахчиевэ Селимэрэ Узиевэ Лианэрэ 
шэшэныбзэр Чегет щагъэIуащ. Мазурен-
кэ Маринэ къеджащ иджыблагъэ къы-
дэкIа и усэ тхылъым итхэм щыщ. Хэкум, 
гухэлъым, цIыхухэм я зэхущытыкIэхэм, 
щIыуэпсым теухуат Мэкъуауэ Ислъам, 
Байсултановэ Инарэ, Жыгуэ Иннэ, Бес-
лъэней Ленэ, МэшылI Жаннэ, Гугъуэт За-
ремэ, ТекIужь Заретэ, Джэду Сэчинэт, 
Шэрдан Лилианэ сымэ къызэджахэр. 

КъыкIэлъыкIуэу усыгъэм и пшыхь 
 щрагъэкIуэкIыну къыхахащ Шэрэдж 
 щIыналъэр. Гуэл щхъуантIэхэм ирагъэб-
лэгъэнущ ди гъунэгъу республикэхэм 
щыщ хьэщIэхэри. 

ГУГЪУЭТ  Заремэ.

Сурэтыр  Шыбзыхъуэ
Астемыр трихащ. 

Я  гур  зэпэджэжу

Чочаевэ Мариям Магомет и пхъур Къэбэрдей-Балъкъэр 
Республикэм Къэзыпщытэ-къэзыбж и палатэм и унафэщIым и 

къуэдзэм и къулыкъум гъэувыным и IуэхукIэ
 Къэбэрдей-Балъкъэр Республикэм

и Парламентым и Унафэ

Къэбэрдей-Балъкъэр Республикэм и Конституцэм и 100-нэ 
 статьям и Iыхьэ 1-м и «л» пунктым, «Къэбэрдей-Балъкъэр 
 Республикэм Къэзыпщытэ-къэзыбж и палатэм и IуэхукIэ» Къэбэр-
дей-Балъкъэр Республикэм и Законым и 5-2-нэ статьям япкъ иткIэ 
Къэбэрдей-Балъкъэр Республикэм и Парламентым унафэ ещI:

1. Къэбэрдей-Балъкъэр Республикэм Къэзыпщытэ-къэзыбж и 
палатэм и унафэщIым и къуэдзэм и къулыкъум илъэсих пIалъэкIэ 
гъэувын Чочаевэ Мариям Магомет и пхъур.

2. Мы Унафэм къару егъуэт къыщащта махуэм щегъэжьауэ

 Къэбэрдей-Балъкъэр Республикэм и
 Парламентым и УнафэщI                             ЕГОРОВЭ  Татьянэ

Налшык къалэ
2022 гъэм мэлыжьыхьым и 21-м
№487-П-П

КъБР-м и Парламентым и зи 
 чэзу зэIущIэм щытепсэлъыхьащ 
Къэ бэрдей-Балъкъэрым и гъуэгу-
хэм шынагъуэншагъэр къызэ ры-
щызэрагъэпэщ Iэмалхэм. 

КъБР-м и МВД-м и ГИБДД-м и 
 управленэм и унафэщIым и къуэ-
дзэ Сухорученкэ Дмитрий жиIащ 
2021 гъэм зэфIагъэкIа лэжьыгъэм 
и фIыгъэкIэ республикэм и гъуэгу-
хэм транспорт зэжьэхэуэхэр нэхъ 
мащIэ зэрыщыхъуар, апхуэдэхэм 
хэкIуадэхэмрэ фэбжь хэзыххэмрэ я 
бжыгъэми зэрыхэщIар.

2022 гъэм и япэ мазищым къы-
зэригъэлъэгъуамкIэ, гъуэгум къы-
щыхъу насыпыншагъэхэр нэхъ ма-
щIэ зэрыхъуам хуэдэу йокIуэкI. Ма-
шинэ зэжьэхэуэхэм, транспортыр 
зэрыщхьэпридзым, гъуэгум зэп-
рыкI хэм щахэлъадэм хэкIуадэхэм я 
бжыгъэм кIэрыхуащ. 

Сухорученкэ жиIащ щытыкIэр 
 нэхъыфI хъуами, хуэму фIэкIа а 
Iуэхум зэрызимыхъуэжыр. «Гъуэгум 
зэпрыкI цIыхум и шынагъуэнша-
гъэр уэрамым и щытыкIэм елъы-
тащ. Абы и лъэныкъуэкIэ дызэлэ-
жьын хуейхэр щыIэщи, щIыпIэ 
унафэр зезыхьэ IуэхущIапIэхэм я 
пщэ ислъхьэнт уэрамхэр мардэм 
тету зэIузэпэщ зэращIынум хуэгъэ-
за Iэмалхэм елэжьыну», - къыхи-
гъэщащ къэпсэлъам.

ЩытыкIэр нэхъыфI зыщI Iэмал-
хэм ящыщщ гъуэгухэм щекIуэкI 
Iуэхугъуэхэм сурэтрэ видеорэ тезых 
Iэмэпсымэхэр зэрытетыр. Ахэр къа-
гъэсэбэпу ятхащ гъуэгум хабзэр 
къызэры зэпауда Iуэху мин 570-м 
щIигъу.

«Республикэ шынагъуэншэ» къэ-
рал IуэхущIапIэм и гъусэу, 2022 
гъэм республикэм и гъуэгухэм су-
рэтрэ видеорэ тезых Iэмэпсымэ-
щIэу иджыри 50 щагъэувынущ. Су-

Хуэму фIэкIа
зихъуэжыркъым

хорученкэ къыхигъэщащ транспор-
тым и хуабжьагъыу щытын  хуейм 
зэрыщIрагъэгъум и зэранкIэ хэкIу-
адэхэм я бжыгъэр 2021 гъэм про-
цент 75-кIэ нэхъ мащIэ зэры хъуар.

КъищынэмыщIауэ, Iуэхур хэп-
лъэгъуэ ещI щхьэрыутIыпщ ящI 
Iэщыр гъуэгухэм къызэрытехьэм. 
ЩIыпIэ унафэр зезыхьэ IуэхущIа-
пIэхэм нобэр къыздэсым ягъэбел-
джылакъым абыкIэ жэуап зыхь 
 IэнатIэр. Къэбгъэлъагъуэмэ, 2021 
гъэм Прохладнэ къалэм къищы нэ-
мыщIа, адрей муниципальнэ щIы-
налъэхэм псоми Iэщым и зэранкIэ 
къыщыхъуащ гъуэгу насыпынша-
гъэхэр. Къэпсэлъам дыщIигъуащ 
КъБР-м Административнэ хабзэ -
хэр къызэпамыудынымкIэ и ко-
дексым зэхъуэкIыныгъэхэр хэлъ-

хьэн зэ ры хуейр, я нэIэ темыту 
Iэщыр хъупIэм зэрыдагъэкIым 
ехьэлIауэ хабзэхэр ягъэткIииныр 
къыхэщу. 

«Республикэ шынагъуэншэ» къэ-
рал IуэхущIапIэм и унафэщI ЛIы-
хъугу Артур тепсэлъыхьащ 2021 
гъэм зэфIагъэкIам. 

2022 гъэм щIышылэм и 1-м ири-
хьэлIэу республикэм и автомобиль 
гъуэгухэм зэрыщызекIуэ хабзэхэр 
къызэрызэпаудам асыхьэту сурэт -
рэ видеорэ тезых техникэ Iэмэ-
псымэу 161-рэ щолажьэ, видео кIэ-
лъыплъыныгъэхэр къызэзыгъэпэщ 
камерэу - 1008-рэ. Абыхэм я фIы -
гъэкIэ хабзэншагъэу къыщIагъэ-
щар блэкIа илъэсым елъытауэ про-
цент 31,3-кIэ нэхъыбэщ.

КъБР-м и Парламентым Бюдже-

тымкIэ, налогхэмрэ финанс Iуэху-
хэмкIэ и комитетым и унафэщI 
АфэщIагъуэ Михаил гъуэгухэм 
 машинэр куэд зэрыщыхъуар къы-
хигъэщри, щIэупщIащ Налшык 
 къалэм къыщызэIуахыну автовок-
залыщIэхэм хуэгъэзауэ «Республи-
кэ шынагъуэншэ» къэрал IуэхущIа-
пIэм иригъэкIуэкI лэжьыгъэм.

Сухорученкэ Дмитрий жиIащ ав-
товокзалхэм щызэблэкIыну цIыху 
бжыгъэр зыхуэдэнум теухуауэ къэп-
щытэныгъэхэр хуэгъэфэщауэ зэ-
ры рагъэкIуэкIар, абыхэм лэжьэн 
щIадзэмэ, иджыри зэ а Iуэхум къы-
зэрытрагъэзэжынур. 

КъБР-м и Парламентым Лэжьы-
гъэмкIэ, социальнэ политикэмрэ 
узыншагъэр хъумэнымкIэ и коми-
тетым и унафэщIым и къуэдзэ Без-
годькэ Владимир тепсэлъыхьащ 
машинэ зэрагъакIуэу телефонкIэ 
псалъэхэм я зэранкIэ гъуэгу насы-
пыншагъэхэр къызэрыхъум. Абы 
щапхъэу къихьащ нэгъуэщI щIы-
налъэхэм зэраIэр рулыр яIыгъыу 
 телефонкIэ зэрыпсалъэр къэзы-
гъэлъэгъуэф иджырей Iэмэпсы-
мэхэр. 

Сухорученкэ жиIащ апхуэдэ 
 гугъуехьхэр зэрыщыIэр, ауэ рес-
публикэм къигъэсэбэп Iэмэпсы-
мэхэм зэкIэ апхуэдэ къалэн зэра-
хуэмыгъэзащIэр.

Депутатхэр тепсэлъыхьащ гъуэгу 
уасэм зэрыхагъахъуэм, курыт 
еджа пIэхэм пэгъунэгъуу гъуэгу 
 хабзэхэр къызэрызэрагъэпэщым, 
къуа жэхэм сурэтрэ видеорэ тезых 
Iэмэпсымэхэр щыфIадзэным, нэ-
гъуэщIхэми. 

ЗэIущIэм щыжаIар къэлъытауэ, 
депутатхэм зэлэжьыпхъэхэр ягъэ-
белджылащ.

КъБР-м и Парламентым и
 пресс-IуэхущIапIэ. 

Сыт къикIыр 
«фейк» псалъэм?

«Махуэкум»  и  къыдэкIыгъуэр
зыгъэхьэзырар  ШАЛ  Мухьэмэдщ.

Иджы дыдэ илъэси 152-
рэ ирикъуащ зэгуэр ду-
нейм щынэхъ лъэщу икIи 
псори зыфIэлIыкIыу щыта 
Совет Союзыр къызэзы-
гъэпэща Ленин Владимир 
къызэралъхурэ. СССР-м и 
зэманым мэлыжьыхьым и 
22-р къэ рал гуфIэгъуэхэм 
пащIырт, зыгъэпсэхугъуэ 
махуэу щы мытми. Пэжщ, 
а и IэдакъэщIэкI гъуэ зэ-
джэр дунейм икIуэдыкIы-
жа иужь ар ди тхыдэм 
хэкIыжащ дигу къеуэ нэ-
гъуэщI лъапIэныгъэхэми 
яхуэдэу. Ауэ езыр ящы-
гъупщакъым щIэуэ къэу-
нэхуа Iустазхэм фIейр тра-
пIами икIи нэхъыбэм ягу 
къокIыж псэ къэбзагъэкIэ 
гуащIэрыпсэухэм я на сы-
пым и къару емыблэжу 
щIэбэна цIыхуу.

ПСОМ япэу къэгъэлъэ-
гъуэн хуейр ар езым и щхьэ-
закъуэ мылъкум зэи зэ-
рыщIэмыхъуэпсарщ. Иджы 
куэд къыщIощыж. Псалъэм 
и хьэтыркIэ, 1918 гъэм и 
пэщIэдзэм ЦIыхубэ Комис-
сархэм я Советым и уна-
фэщIым и улахуэр хьэлъэ-
зехьэ къызэрыгуэкIым и 
лэжьапщIэм щIигъун хуэ-
мейуэ зэригъэувар. А тIур 
гугъуехькIэ зэхуигъадэрт. 
Мыри нэхъ гъэщIэгъуэ-
ныжщ: Ульянов и унэцIэ 
дыдэр щызэрихьами, 
 РСФСР-м и Правитель ст-
вэм и Iэтащхьэ Ленин щы-
хъуами, абы езым и мылъ-
куу щыт псэупIэ зэи иIа-
къым - сыт щыгъуи тедзэщу 
фэтэр къищтэу псэуащ и 
унагъуэр и гъусэу. Хэб-
гъэзыхьмэ, 1870 гъэм 

Ди гъащIэм къыхохьэ 
дэ, нэхъыжьхэм, нэхъа-
пэм ди пщIыхьэпIэ къы-
хэмыхуахэр. Къэтщтэнти, 
«фейк» псалъэр. Псоми 
ящIэ хуэдэщ абы къикIри 
- «пцIы», нэхъ щхьэ течу 
жы пIэмэ, мурад пыу-
хыкIам хуэгъэзауэ (Iуэ хур 
зэрахьэкIыным, зэ рыщы-
мы тауэ къыщIегъэдзы-
ным, н.къ.) яупс пцIы. 
Иджы ар куэдрэ къагъэ-
сэбэп, уеб лэмэ США-р зи 
унафэщI Къу хьэпIэми 
икIи, дауи, абы и «гъэ-
фIэн» Украинэм и власт-
хэми. Апхуэдэ щIы кIэкIи 
хъуащ хъыбарегъащIэ за-
уэм и Iэщэ нэхъыщхьэу. 
Язы ныкъуэхэм деж жа Iэ-
хэр апхуэдизкIэ щхьэм 
къи мытIасэ делагъэщи, 
уо гуп сыс: я акъыл итыжу 
пIэрэ мыхэр?

КЪЭТХЬЫНЩ нэхъ дигу 
 къинэжа щапхъэ зытIущ. 
Зы тхьэмахуэкIэ украинэ 
прессэм емышу игъэвууащ 
лIыгъэшхуэ зезыхьа цIы-
хуб зым теухуа хъыбарыр. 
Абы урысей дроныр (цIы ху 
зэрымыс кхъухь лъатэщ) 
нащэ гъэфIэIуа зэрылъ 
 литрищ банкIкIэ… къриуды-
хащ! Уи хэкур фIы уэ плъа-
гъумэ, умыщIэн щы Iэ?! 
Езым къиIуэ тэжащ ар зэ-
рыхъуар:  «Балконым ситт 
пщыхьэ щхьэу. Зэуэ къэ-
слъэгъуащ зы фIыцIагъэ 
гуэр уэгум хэту гъунэгъу 
къысхуэхъуу. ЯпэщIыкIэ 
 къуаргъ зблэ лъэт си 
 гу гъащ, арщхьэкIэ ву макъ 
щIэтт. Куэдрэ сы мы гуп сы-
сэу, япэ къыспэ щIэхуа лит-
рищ банкIыр къэспхъуа-
тэри езутIыпщащ».

АдэкIэ къэхъуар гуры-
Iуэгъуэщ: дрон тхьэмыщ-
кIэр ехуэхащ гызу икIи 
 Iугъуэр къыхихыу. ЦIыхуб-
зым щытхъупс трагъэлъэ-
дащ, ауэ зы къащыгъуп-
щащ: щыпсэур икIи и цIэ-
унэцIэр. Щхьэусыгъуэри 
къызэрыгуэкIщ - дэнэ 
къыз дипхынур щымыIэр? 
Ауэ а бзылъхугъэ лIыхъу-
жьым и образыр къэзы-
гупсыса журналистым го-
норар хъарзынэ къилэ-
жьауэ къыщIэкIынущ. Абы 

Куэд топсэлъыхь Чубайс Анатолийрэ и щхьэгъусэ 
 Смирновэ Авдотьерэ ди къэралым зэрикIам. Фигу 
къэдгъэкIыжынщи, «приватизацэм и адэр» илъэсрэ 
ныкъуэрэ и пэкIэ трагъэкIауэ щытащ «Роснано» корпо-
рацэ аб рагъуэм и унафэщIым и къулыкъум. Абы щы-
гъуэм зы къом щыгугъащ ар ягъэтIысыну: ипэIуэкIэ 
хъыбар зыбжанэрэ къэIуат зи Iэтащхьэ IуэхущIапIэм 
Урысейм хэщIыныгъэшхуэ къритауэ. АрщхьэкIэ езы 
Чубайс сыт щыгъуи жиIэрт батэр игъэшауэ, къэралым 
и экономикэр, удэплъеймэ, унэмыплъысу, лъагэу 
 къиIэтауэ. Сыт хуэдэу щытами, и къулыкъур фIэ кIуэда 
иужь ар ягъэуващ  УФ-м и Президентым зэ пIэзэрыт 
зыужьыныгъэ зэгъэ хъулIэным хуэгъэзауэ къэрал 
зэхуаку зэгухьэныгъэхэм ядэлэжьэнымкIэ и лIыкIуэ 
щхьэхуэу. КъухьэпIэм лъэ кIыныгъэшхуэ  щызиIэ и 
IупэфIэгъухэр къигъэсэбэпыну щыгугъхэрт. Мы гъэм 
гъатхэпэм и тIощIыр къэсыху а лэжьыгъэр зэрихьащ.

ЕЗЫ Чубайси и щхьэгъусэми зы псалъи къажьэдэ-
кIакъым Урысейм щIикIми здэкIуэми ятеухуауэ. Тыркум 
щалъэгъуауэ жаIэ, ауэ ахэр апхуэдизу гъунэгъуу къы-
зэрымыувыIэнур гурыIуэгъуэщ. ЗэкIэ нэхъыбэу зи гугъу 
ящIыр абы зэгуэр совет тхакIуэшхуэхэм я хэщIапIэу щы - 
та Переделкинэ къыщигъэна унэ лъапсэ дэгъуэрщ.

Гектаррэ ныкъуэрэ къызэщIэзыубыдэ лъапсэр «нэр 
 пIэпех» зыхужаIэм хуэдэщ. МетриплI зи лъагагъ гъущI 
бжыхькIэ къэхухьащ метр зэбгъузэнатIэ 2500-рэ хъу 
псэупIэ, хьэщIэщ дахэ, хъумакIуэхэмрэ унэIутхэмрэ зы-
щIэсыну унэ, нэгъуэщIхэри иIэщ.

2012 гъэм зэрыша иужь зэщхьэгъусэхэм лъапсэр ухуэн 
ирагъэжьащ, Чубайс и фирмэм сом мелуан 246-кIэ щIы 
Iыхьэ къищэхури. 2013 гъэм УФ-м унафэ къыщыдэкIащ 
къэрал къулыкъущIэхэмрэ къэрал корпорацэхэм я Iэ-
тащхьэхэмрэ хамэ щIыналъэхэм мылъку щаIэну хуимыту. 
Абы къыхэкIыу Чубайс Щвейцарием щиIэ фирмэр езым и 
дэIэпыкъуэгъу Сучков Илья и цIэкIэ ятхын хуей хъуащ, ауэ 
къаугъэр абдеж щиухакъым. «Роснано»-м и лIыщхьэр 
судым иратащ а фирмэм и цIэкIэ къищта щIыхуэмкIэ 
 лъапсэр иухуэу ягъэкъуаншэри. Езым жиIащ лъапсэ 
 уардэр и ныбжьэгъухэм ящыщ зым («Форбс» журналым 
абы щыгъуэм итхыгъащ зи гугъу ищIар хьэрычэтыщIэ 
Минц Борису. Мы зэманым ар дуней псом къыщалъы-
хъуэ,  «Открытие» банкым и ахъшэу доллар мелуанищэ 
зыбжанэ Урысейм зэрыришамкIэ ягъэкъуаншэу) кърита 
щIыхуэмкIэ лъапсэр иригъэщIу. Суд Iуэхур Чубайс къи-
хьэхуащ, и мылъкури къыхуэнащ. Унэр иджыри ны-
къуэщIщ, ауэ риэлторхэм иджыпстуи уасэу сом меларди 
2-м щIигъу хуагъэув.

Мыри гъэщIэгъуэнщ. И щхьэгъусэ Смирновэ Авдотье              
и псалъэхэм ятепщIыхьмэ, апхуэдэ лъапсэшхуэ щIаухуар 
иужькIэ ар хэщIапIэу икIи псэупIэу экономистхэм, тхы-
дэджхэм иратын мурадкIэщ. НэгъуэщIу жыпIэмэ, апхуэдэ 
тыгъэкIэ яхуэупсэнут.

- Сыт атIэ иджыри къэс щIевмытар? - А упщIэм и жэ-
уапри цIыхубзым и хьэзырт:

- Толэ хуейт Iэмал зэриIэкIэ нэхъыбэIуэрэ а унэм 
щыпсэуну.

ИпэкIэ къызэрыхэдгъэщащи, лъапсэр иджыри и кIэм 
нагъэсакъым. Махуэ къэс мыбы лэжьыгъэм щыпэрохьэ 
цIыху 30-40 хуэдиз. Ахэри хъумакIуэхэри щыпсэур мы-
ращ.

2010 - 2014 гъэхэм ита декларацэхэм къыщыгъэлъэ-
гъуащ Чубайс хэхъуэу зы илъэсым сом мелуан щитI 
къыIэрыхьэу щытауэ. Iыхьэ пщIанэр и улахуэрт, адрейхэр 
банкхэм хэлъ ахъшэхэм я процентхэт, тхылъымпIэ лъа-
пIэхэр, щIы Iыхьэхэр ищэурэ зэригъэпэща мылъкут.

Ар пэжми пцIыми жиIэфынукъым зыми. Шэч зы-
хэмылъыр зыщ: цIыху мелуан куэдыр факъырэу къэзы-
гъэна езыр къулей дыдэу щытащ. Абы нэгъуэщI къэрал-
хэм ахъшэ иригъэшауи ящIэркъым. Ауэ ар мылъкушхуэу 
къыщIэкIмэ, Урысейм къыщигъэна лъапсэ уардэми 
къыщIэмыупщIэжыххэнкIи хъунущ.

Урысей Федерацэм ЩIалэгъуалэ Iуэху-
хэмкIэ и къэрал къулыкъущIапIэм къы-
хилъхьа «Зэхуэдэхэр зопсалъэ» урысей-
псо проектым ипкъ иткIэ Дзэлыкъуэ 
 щIыналъэм зэIущIэхэр иджыри къы щы-
зэрагъэпэщ икIи щокIуэкI. Фигу къэд-
гъэкIыжынщи, Iуэхугъуэр зи зэфIэкIрэ 
лъэкIыныгъэкIэ цIэрыIуэ хъуа цIыхухэм я 
щапхъэхэмкIэ иджырей Урысейм куэд 
зэрыщыпхузэфIэкIынур щIалэгъуалэм       
я фIэщ щIыным, сыт хуэдэ щIыналъэ 
ущыпсэуми, къыхэпх IэнатIэм зыщы-
бужьыфыну Iэмал зэрыщыIэр щIэблэм 
зыхегъэщIэным теухуащ.

АПХУЭДЭУ къармэхьэблэдэс ныбжьы-
щIэхэм яIущIащ КъБР-м мэкъумэш хо-
зяйствэмкIэ и министр Сыжажэ Хьэсэн, 
Малкэ щыщ щIалэгъуалэм яхуэзащ                      
КъБР-м и ХэхакIуэ комиссэм и унафэщI 
Джэш Вячеслав.

ЗэIущIэхэр уэршэр мардэм иту екIуэ кIащ. 
ЦIыкIухэр хьэщIэхэм нэIуасэ хуащIа нэужь, 
абыхэм я гъащIэр къызэрекIуэкIам щы-
гъуазэ хуащIащ. Абы иужькIэ ныбжьыщIэ-
хэр нэхъ тегушхуауэ къулыкъущIэ хэм еп-
салъэ хъуащ, IэнатIэ лъагэм пэрыт хьэ-
щIэхэр зэлэжь Iуэхугъуэхэм, къайхъу-
лIэхэмрэ я Iэ къызыпемыкIуэкIхэмкIэ 
щIэуп щIэу хуежьащ. Къыхэгъэщын хуейщ 
 цIыкIу хэм къэухь лъагэ зэраIэр къэзыгъэ-
лъагъуэ упщIэ гъэщIэгъуэнхэмкIэ хьэщIэ-
хэм зэрызыхуагъэзар, абыхэм гъащIэми 
 IэнатIэми я лъэныкъуэ куэд къызэщIау-
быдэу зэрыщытар. Апхуэдэу ныбжьы щIэ хэр 
щIэупщIащ я хьэщIэхэр дэзыхьэхым, зэ-
рызагъэпсэху щIыкIэм, гукъыдэж къезы-
тым, яфIэмыфIым, нэгъуэщI куэдми.

Сыжажэ Хьэсэн сабийхэм яхутепсэ лъы-
хьащ иджыпсту и унафэ щIэт министерст-
вэр нэхъыбэу зи ужь ит Iуэхугъуэхэм. Абы и 
гугъу ищIащ щIым елэжьым гулъытэшхуэ 
къэралым зэрыхуищIым, щIэгъэкъуэн 
 яхуэхъуну зэрыхущIэкъум. Сыжажэр къы-
теувыIащ жыг гъэкIынымрэ Iэщ гъэхъуным-
рэ пылъ мэкъумэшыщIэхэр къэрал про-
граммэ зэмылIэужьыгъуэхэм хыхьэфыну 

зэрыщытым, абыхэм кърат мылъкумкIэ я 
мэкъумэш жэрдэмым зрагъэужьыфыну 
 Iэмал хъарзынэхэр зэрыщыIэм. Абы къи-
щынэмыщIауэ, министрыр цIыкIухэм къы-
хахыну IэщIагъэмкIэ чэнджэщхэр щари-
тым, я гум къыжриIэм едэIуну къыхури-
джащ, IэщIагъэлI хъумэ, езыхэм я дежкIи 
хэгъэгум дежкIи мыхьэнэшхуэ зэриIэри 
 ягуригъэIуащ.

Джэш Вячеслав ирихьэкI къалэным 
ехьэлIауэ гупсэхуу япсэлъылIащ уэршэ-
рэгъу къыхуэхъуахэм. Абы зэпкърыхауэ и 
 гугъу ищIащ хэхыныгъэр ди щIыналъэм 
зэрыщекIуэкI щIыкIэм, щIыпIэ-щIыпIэкIэрэ 
ар къызэрыщызэрагъэпэщым, пэжагъ 
хэлъу IэIэтыр екIуэкIын щхьэкIэ ирахьэлIэ 
Iэмалхэм. Джэшым цIыкIухэр къыхури-
джащ жы лагъуэ гъащIэм жыджэру хэтыну, 
я Iуэху еплъыкIэхэр къуажэми, щIыналъэ-
ми, хэгъэгуми къыщыхалъхьэу щытыну.

ЗэIущIитIри, зэ еплъыгъуэкIэ, къэрал 
 гъащIэм и лъэныкъуэ зэмыкIуалIэхэм ятеу-
хуат. Ауэ Сыжажэри Джэшри зыкIэ зэте-
хуэрт - щIэблэм щIэныгъэ зрагъэгъуэтын 
зэрыхуейрт. КъулыкъущIэхэм цIыкIухэр 
 хуаущиящ адэ-анэм пщIэ хуащIу, нэхъыжь-
хэр ялъытэу, цIыху пэжу, захуагъэр сыт щы-
гъуи я Iэпэгъуу щытыну. «Уи щхьэм пщIэ 
 хуумыщIмэ, укъэзылъхуахэми къыбдалъ-
хуахэми Iулыдж яхууиIэнукъым, укъыщы-
хъуа Хэкуми лъагъуныгъэ хуэпщIынукъым. 
Хэкупсэу ущытыныр мащIэм къыщожьэ - 
цIыхугъэ пхэлъыным», - жаIащ къулыкъу-
щIэхэм.

ЗэIущIэхэм хэтащ Дзэлыкъуэ щIыналъэм 
унафэр зегъэкIуэнымкIэ и IуэхущIапIэм и 
унафэщIым и къалэнхэр зыгъэзащIэ Бей 
Iэуес, абы и къуэдзэ Дохъушокъуэ Исмэ -
хьил, Дзэлыкъуэ щIыналъэм и ХэхакIуэ ко-
миссэм и унафэщI Тхьэщокъуэ Владимир 
сымэ. Абыхэм хьэщIэхэм фIыщIэ хуащIащ 
гулъытэ къызэрыхуащIам папщIэ, къы дэ-
кIуэтей щIэблэм нэрыгъыу яубыдын, зэры-
гъуэзэн чэнджэщ куэди зэрызэхахам шэч 
къызэрытрамыхьэри къыхагъэщащ.

ЩХЬЭЩЭХУЖ Инал.

Урыс тхыдэтх цIэрыIуэ 
Ключевский Василий зэгуэр 
итхыгъащ: «Адэжьхэм я ду-
ней тетыкIам щыгъуазэ за-
щыхуэтщIым деж, дэ абыхэм 
я къуэрылъхухэм я гъа-
щIэрщ къэтхутэри зэдгъа-
щIэри. НэгъуэщIу жыпIэмэ, 
дыкъызытекIахэм я псэукIар 
щыдджкIэ, ди щхьэкIэ зыдо-
гъэунэхуж, дызыхуэдэр къы-
щIыдогъэщыж, щIэрыщIэу 
нэIуасэ зызыхудощIыж. Зи 
блэкIар зымыщIэ цIыхум 
 зытет дунейм щищIэри щи-
лэжьри нэсу зэхищIыкIынкIэ 
Iэмал иIэкъым, къыще жьэ-
ри зыхущIэкъури къыгуры-
Iуэнукъым. ЦIыхум цIыхукIэ 
ущеджэнур абы къегъэжьа-
пIэ хуэхъуам и хъуэпсапIэ-
хэм къыпищэу, ар гъащIэм 
хипщэу щытмэщ. Адэжьхэр 
псэущ я цIэр къитIуэхункIэ, я 
IуэхущIафэхэм пытщэхун-
кIэ». Пэжагъ ин зыхэлъ мы 
псалъэхэр гум куэдрэ къыд-
редзей лъэпкъхэм я къе-
кIуэкIыкIам теухуауэ тхы-
лъыщIэ дунейм къыте хьэху. 
ИпэжыпIэкIэ, адыгэ жылэм 
и гъащIэм къыпызыщэ 
 Iуэхугъуэу, цIыхубэр зэзы-
гъэп лъыж къэхъукъащIэу 
зыкъыуагъэлъытэ апхуэдэ 
лэ жьыгъэшхуэхэм. Ара ды -
дэщ дызэгупсысар иджы-
благъэ «Принт Центр» тхылъ 
тедзапIэм къыщыдэкIа, 
«Къуэ щIысокъуэхэ: тхы дэм-
рэ нобэрей гъащIэмрэ» фIэ-
щыгъэ зиIэ тхылъыр щыт-
лъэгъуам.

НапэкIуэцI щиплIым 
 щIигъу тхылъ теплъафIэм 
къызэщIиубыдащ КъуэщIы-
сокъуэхэ къакIуа тхыдэ 
 гъуэгуанэм, щыпсэуа щIы-
пIэхэм, къызытекIахэм ятеу-
хуа тхыдэ къэхутэныгъэхэр, 
къыщыхьащ лъэпкъым 
 щыщу зи цIэ фIыкIэ Iуа 
цIыху хэм ехьэлIа очеркхэр, 
лIакъуэ щIэныгъэм къызэ-
ригъэувым тету къыщы-
кIуащ лъэпкъхэр унагъуэ-
унагъуэкIэрэ зэхэзытхыкI 
икIи къудамэу зэхэзыгъэ-
кIыж тхыгъэшхуэр. Къыхэ-
гъэщын хуейщ тхылъым 
щIэнгъуазэ гъэпсыкIэ зэ-
риIэр, ар зэхэзыгъэувахэм 
 мы хьэнэ зрат Iуэхугъуэхэр 
 едзыгъуэ-едзыгъуэурэ зэры-
зэхэгъэщхьэхукIар.

ЩIэнгъуазэм пэублэ пса-
лъэ хуэзыщIа КъуэщIысо-
къуэ Борис зэритхымкIэ, 
лэжьыгъэм и нэхъыбэр зэ-

и къалэныр игъэзэщIащ, 
урысей Iэщэр игъэулъий-
ри.

Апхуэдэ дыдэу зэIэпа-
хыурэ газетхэр куэдрэ тет-
хыхьащ украин кхъухьлъа-
тэзехуэ хахуэм. Хахуэ къу-
дейтэкъым, атIэ икIи егъэ-
леяуэ Iэзэт. Сыти жыфIэ, 
уэгум ихьамэ, зытеплъэ 
бий машинэр пулемы ты-
шэхэмкIэ иугъуэнырт. Ап-
хуэдэурэ къриудыха уры-
сей кхъухьлъатэхэм я бжы-
гъэр плIыщIым щыфIэ-
кIым, зэуэ щIалъэфыжащ 
и гугъу ящIын. КъагурыIуэ-
жауэ къыщIэкIынущ зэры-
кIэрагъэсхьар: апхуэдэурэ 
кIуэмэ, абы и закъуэ Уры-
сейм и кхъухьлъатэ псори 
IэщIэкIуэдауэ къыщIидзы-
нут. Дауи, ищхьэкIэ зи                 
гугъу тщIа щхьэусыгъуэм 
къыхэкIыу, апхуэдизу батэр 
зыгъэша цIыхум и цIэ-
унэцIэр къраIуакъым, и 
 теплъэри къагъэлъэгъуа-
къым.

А псори дыхьэшхэнщ, 
бгъэщIагъуэри цIыху ба-
лигъхэр апхуэдэ шыпсэ -
хэм зэрырагъадаIуэрщ. 
Нэ гъуэщI Iуэхущ властыр 
зыIэщIэлъхэм е абы пэ-
гъунэгъухэм пэжыр зэры-
зэрахьэкIыр е ямыщIафэ 
зэрызэтрагъауэр. Десэжа-
щи, Зеленскэм и гугъу 
тщIынкъым. Ауэ абы и деж 
цIыхум и хуитыныгъэхэм -
кIэ уполномоченнэу щыIэ 
Денисовэ Ларисэ телеви-
денэмкIэ тхьэ щиIуэжащ 
урысей зауэлIхэм ящыщу 
гъэр хъуахэм зы хьэкIэ-

кхъуэкIагъи къыкIэ лъызэ-
рамыхьауэ, псори дыгъэлу. 
Уеблэмэ къыфIэIуэхуа-
къым ар зылъэгъуа цIы-
хуищэхэр зэрыщыIэр, ап-
хуэдэ бзаджэнаджагъэр 
зэ хэзыщIыхьахэм я цIэ-
унэцIэхэм УФ-м и хабзэ-
хъумэ IэнатIэхэр зэрыщы-
гъуазэм икIи ахэр къызэ-
ралъыхъуэр. Уполномо-
ченнэм ар имыщIэнкIэ 
Iэмал иIэкъым, лъэны-
къуэхэр щызэпэщIэт щIы-
пIэхэм зэи щымыIами. Ауэ 
хуейми жиIэ хъунукъым, 
езым и щхьэм баш техуэ-
нущи. Архангельск къы-
щалъхуа Ларисэ, гугъу 
зэрыдехьыр плъагъуу, ук-
раиныбзэкIэ мэпсалъэ. 
Ари Iэмалыншагъэщ: Киев 
урысыбзэкIэ ущып са лъэ-
мэ, уи пщэ гурыгъыр щы-
зэращIыкIынкIэ хъунущ. 
Аращи, ищхьэкIэ зи гугъу 
тщIа «фейк»-м тетIысхьэн 
хуей мэхъу.

Зэвгъэпщэн папщIэ: 
 Урысейм и Президентым и 
деж цIыхум и хуитыны-
гъэхэмкIэ уполномоченнэу 
щыIэ Маскаковэ Наталье 
иджыблагъэ яхуэзащ Ук-
раинэм и зауэлIхэу гъэр 
 хъуахэм икIи зригъэщIащ            
я Iуэху зыIутыр. Абы гъэр 
щIалэхэр къигъэгу гъащ я 
адэ-анэхэм запищIэу я 
щыIэкIэ-псэукIэр яхуиIуэтэ-
ну, зэрыузыншэр икIи зэ-
рымымэжалIэр яж риIэ -               
ну.

Шэч гуэри хэлъкъым абы 
пщэрылъ зыщищIыжахэр 
зэригъэзэщIами.

Лениныр  псэуащ,
фэтэр  пщIэкIэ  къищтэу

 къыщалъхуари и адэ-анэм 
Сим бирск (иджы Улья-
новск) къыщащта фэтэрщ. 
А къалэм и закъуэ Улья-
новхэ щахъуэжащ фэтэ -
рих. Лениныр япэу ссылкэ 
здагъэкIуа Самарэ и гъу-
нэгъуу щIапIэ щиIэу къы-
щIэкIащ, ауэ ар абы зэ-
рыщыпсэуар зы илъэс 
 къудейщ, иужькIэ тезырыр 
трахыжри езыр щеджэ 
 Къэзан игъэзэжыну хуит 
ящIащ. ЕтIуанэ ссылкэр 

щигъэкIуа Шушенскэ жы-
лагъуэми (Красноярск щIы-
налъэ) пщIэкIэ зыщIэса 
фэтэрщ щиIар.

ИужькIэ къыпэплъэрт 
Швейцариер, Инджы лы-
зыр, Италиер. ЖыIэн 
 хуейщ а къэралхэм Ле-
нинри абы и щхьэгъусэ 
Крупская Надежди щы мы-
тыншауэ. Зэ пымыууэ я 
хэщIапIэхэри къэралхэри 
яхъуэжын хуей хъурт 
щхьэусыгъуэ зэ мы лIэу-

жьыгъуэхэм къыхэкIыу. 
Уна гъуэм зэпымыууэ ахъ -
шэ къемэщIэкIырт. Пэжщ, 
абыхэм ядэIэпыкъурт Ле-
ниным и анэр, арщхьэкIэ 
абы къащыгугъыр я за-
къуэтэкъым. Къахуихуэрт 
тыншыгъуэ гуэрхэри. Къап-
щтэмэ, дуней псом щы-
цIэрыIуэ хъуа тхакIуэ Горь-
кий Максим Италиеми 

 Капри хытIыгуми щиIэ да-
чэм 1908 гъэм щагъэкIуа 
лъэхъэнэр. Лениныр шах-
матымкIэ ерыщт, Iэзэуи 
джэгурт, апхуэдэу щэ-
кIуэнри фIэфIт.

Лениным и гъащIэри 
 шынагъуэншэтэкъым. 1917 
гъэм и гъэмахуэм абы ПIа-
лъэкIэ щыIэ правитель ст-
вэм зыщигъэпщкIун хуей 
хъуащ Сестрорецк и мэзым 
хэт Разлив хытIыгу цIэ ры-
Iуэм. Жэщи махуи Iэгъуэ-
благъэр къэзыущыхь жан-
дармхэм гу лъатэртэкъым 
Лениныр щыпсэу пщыIэ 
фэншэм. Шынагъуэр нэхъ 
ин хъуа иужь, вождыр Фин-
ляндием Iэпхъуэн хуей 
 хъуащ икIи щыпсэуащ ре-
волюционер Кировым и 
дачэм.

Октябрь революцэм и 
иужькIэ Лениным и хэщIа-
пIэр зыкъомрэ ихъуэжащ. 
1918 гъэм и гъатхэм абы 
псэупIэ хуащIащ Кремлым 
и сенат унэ уардэр. Ле-
ниныр абы щыпсэуащ и 
унагъуэмрэ и шыпхъу 
Ульяновэ Мариерэ я гъу-
сэу. И лэжьапIэ пэшри, 
зэрыгу рыIуэгъуэщи, хэтт.

Зыхьыну узыр къеуэлIауэ 
абы иужь илъэсхэр щи-
гъэкIуащ Горки Iуащхьэ 
цIэрыIуэм. Ар зейуэ щыта 
Рейнбот Зинаидэ, хьэры-
чэтыщIэ цIэрыIуэ Морозов 
Саввэ и щхьэгъусэр, къэра-
лым икIат лъапсэр къи-
гъанэри.

Зэрытлъагъущи, Ленин 
Владимир зэи иIакъым 
езым зэригъэпэща унэ.

Чубайс и унэр

ЩIэблэр  зэрыгъуэзэн  чэнджэщхэр

КъуэщIысокъуэхэ: тхыдэмрэ 
нобэрей гъащIэмрэ

хуэзыхьэсари, очеркхэр зэ-
зыгъэпэщари, лIакъуэ жы-
гыр зэхэзыгъэувари дунейм 
ехыжа КъуэщIысокъуэ Да-
нилщ. «Ауэ къэхутэныгъэ 
щебгъэкIуэкIкIэ, зыгуэрхэр 
щыпIэщIэкI щыIэщ. Псори 
зэхуэдэу арэзы пхуэщIыр-
къым. Тхылъым къызэщIиу-
быда IуэхугъуэхэмкIэ ду-
нейм ехыжам пщэрылъ 
имыхьу, дэри ди цIэр щIыд-
гъумэ игъуэу къэтлъытащ, 
упщIэ къыхэкIмэ, дэри жэ-
уап ттыфын хуэдэу», - етх 
 Борис.

КъуэщIысокъуэхэ унагъуэ 
411-м нызэрыхьэс лIакъуэ-
шхуэщ. Лъэпкъым къыдэ-
гъуэгурыкIуэ хъыбархэм 
къы зэрыхэщымкIэ, я къуэп-
сыр Шапсыгъым къыщо-
жьэ. ЗэраIуэтэжымкIэ, Бес-
лъэн ПцIапцIэ зекIуэ щыIа -
уэ къыщыкIуэжым, и лъап-
сэм бийр къекIуалIэри 
зэ тригъэсхьауэ къекIуэлIэ-
жат. Iэуэлъауэ зи цIэ щы мы-
Iэу зиплъыхьу здэщытым, 
пщым сабий макъ къызэ-
хихащ. ЩIалэ цIыкIур пщым 
зришалIэри, и унэм къы-
щыхъуауэ яIуэтэж. Къуэ-
щIысокъуэхэ я нэхъыжьхэм 
жаIэжу зэрыщытамкIэ, щIа-
лэ цIыкIур Хьэтх КъуэкIасэ и 
бынщ. Хьэтхыр Дэуеипщым 
къиукIа нэужь, и быныр 
Къэбэрдейм къэкIуауэ щы-
тыгъащ… Хъыбарым тегъэ-
щIапIэ хуэхъун архив тхы-
лъымпIэ щымыIэми, адэжь-
хэм хуэсакъыурэ яхъума 
 Iуэ рыIуатэр щIэблэм деж 
къа хьэсащ, иджы абы и 
увыпIэ тхылъми щигъуэтащ.

Апхуэдэу щIэнгъуазэм 
 Нэгумэ Шорэ и «Адыгэ лъэп-
къым и тхыдэ» тхыгъэшхуэм 
къыщыкIуа зы Iуэхугъуэ 
щешэщI. Зи гугъу тщIыр 
 Алхусар СэщIэсокъуэ и цIэу 
хъыбархэм къыхэщ лIы-
хъужьырщ. Ардыдэм топ-
сэлъыхь Къардэн Чэлимэт и 
«Къэбэрдей пщы къуда-
мэхэм я тхыдэ» къэхутэны-
гъэми. ГъэщIэгъуэн хъунт 
Алхусар СэщIэсокъуэкIэ зэ-
джэр КъуэщIысокъуэхэ зэ-
репха щIыкIэр къэпхутэну - 
унагъуэцIитIыр зэпэджэжу 
арауэ пIэрэ хьэмэрэ я Iуэху 
зэхэлъ, жыпIэу.

Архивым къыхахыжу 
 щIэнгъуазэм къыщыкIуа 
тхы лъымпIэхэри хуабжьу 
хьэ лэмэт дыдэщ икIи узы-
блэплъыкI мыхъунщ. Ап-

хуэдэу тхылъыр зэхэзыгъэу-
вахэм я лIакъуэ жыгым 
 кърамышэлIэфами, архив-
хэм КъуэкIасэ Аисэ и цIэм 
ущыхуозэ. АбыкIэ жытIэну 
дызыхуейр зыщ: щIэнгъуа-
зэр зи IэдакъэщIэкIхэм къа-
щIэхъуэ щIэблэм Iуэху къы-
хуагъанэ, лъэпкъым и къе-
кIуэкIыкIар нэсу къахутэну, 
иджыри къыздэсым утыку 
имылъа тхыгъэхэр къралъ-
хьэну къыхураджэ щIы кIэу.

КъуэщIысокъуэхэ благъа-
гъэкIэ лъэпкъ куэд дыдэ 
 къапыщIащ. «Адыгэжьым и 
шхуэлыр кIыхьщ, Iыхьлыр и 
куэдщ», - жаIэ. Шэч хэлъ-
къым, КъуэщIысокъуэхэ я 
мызакъуэу, мы тхылъыр 
куэд дыдэм хьэлэмэт зэ-
ращы хъунур, уеблэмэ хэ-
мыхуа е дэхуа щыIэмэ, 
къыхагъэ хъуэжынкIэ Iэмал 
зэрыщы Iэнур.

ГуащIэшхуэ зрахьэлIа мы 
къэхутэныгъэр нэхъыжьхэм 
нэхъыщIэхэм зэрызыхуа гъа-
зэ псалъэ лIэужьы гъуэщ, 
жыпIэмэ, щыуагъэ хъуну 
къыщIэкIынкъым. ЦIыхум 
унагъуэ щIызэригъэпэщри, 
щIэблэкIэ щIэхъуапсэри, 
лъэужьыншэрэ къупщ хьэн-
шэрэ мыхъун папщIэщ, и 
цIэр къэкIуэну лъэхъэнэхэм 
хэмыкIуэдэжын щхьэкIэщ. 
Мы тхылъым щымыIэж нэ-
хъыжьхэм я макъ къыхоIукI, 
лъэпкъым и щIалэгъуалэр 
цIыху хуэдэу дунейм тетыну, 
адыгагъэр зэрахьэну, цIыху-
гъэм иригъуэзэну, лIакъуэ -
ри ягъэбэгъуэну къыхури-
джэу. Ар зэхэзыщIыкIын 
щIэблэ КъуэщIысокъуэхэ зэ-
раIэм шэч хэлъкъым.

Тхылъыр бжыгъэкIэ мащIэ 
дыдэ хъууэщ дунейм къы-
зэрытехьар. Ауэ абы и мы-
хьэнэр къыпхуэмылъытэну 
инщ, КъуэщIысокъуэхэ хуэ-
дэ лъэпкъ куэд мыпхуэдэ 
щIэнгъуазэ зэхэгъэувэным 
хуигъэушыным, я лъабжьэр 
къэхутэным я IуэхукIэ.

ШУРДЫМ Динэ.

Зэхэкъутэныгъэ хьэлъэхэр.

Чубайсрэ и щхьэгъусэмрэ.

Шыгъажэ  лъэхъэнэщIэр  къызэIуах

КъыкIэрыхухэри хагъэщIэфыркъым

Зыхуэфащэхэр ягъэпажэ

«Какваз.РФ» IуэхущIа-
пIэм и жэрдэмкIэ, Кавказ 
Ищхъэрэм и зыгъэп сэ-
хупIэхэм я нэгу зыщра-
гъэужь Донбассым къра-
ша сабийхэм. 

САБИЙ 35-м иджыблагъэ 
зыщрагъэплъыхьащ Iуащ-
хьэмахуэ лъапэ. Ахэр ща-
гъэгъуэзащ Хэку зауэшхуэм 
и илъэсхэм апхуэдиз зи лъа-

КъБР-м щыIэ МВД-м и 
коллегием и зэIущIэм щы-
хэплъэжащ 2022 гъэм и 
япэ мазищым я лэжьы-
гъэм кърикIуахэм. 

ЗЭIУЩIЭМ хэтащ рес-
публикэ МВД-м и IэнатIэ-
хэмрэ къудамэхэмрэ, Уры-
сей МВД-м и щIыналъэ 
IуэхущIапIэхэм я уна фэщI-
хэр. 

2022 гъэм и япэ мазищым 
я лэжьыгъэм кърикIуахэм, 
етIуанэ мазищым къапэ-
щылъ къалэнхэм теухуауэ 
къэпсэлъащ Къэбэрдей-
Балъ къэр Республикэм 
щыIэ МВД-м и Штабым и 
уна фэщI, къэрал кIуэцI 
 къулыкъум и полковник Его-
ровэ Наталье.

КъулыкъущIапIэ, щIына-
лъэ органхэм я унафэщIхэм 
ящыщхэр къыщыпсалъэм 
хэплъащ Уголовнэ къэлъы-
хъуэныгъэмкIэ управленэм, 
НаркотикхэкIхэр игъэкIы-
ным кIэлъыплъынымкIэ уп-
равленэм, Полицэм и участ-
ковэ уполномоченнэхэм я 
лэжьыгъэр къызэгъэ пэ щы-
нымрэ балигъ мыхъуахэм я 
IуэхухэмкIэ къудамэм, 
апхуэдэуи КъБР-м щыIэ 

Щэбэт кIуам Къэбэр-
дей-Балъкъэрым и къала-
щхьэм къыщызэIуахащ 
шы гъажэ лъэхъэнэщIэр. 
Дунейм и щытыкIэр уэл-
банэрилэу зэрыщытым 
емылъытауэ Налшык и 
ип подромым цIыхур изт. 
Республикэм и цIыхухэр 
хуэ зэшат шыгъажэм. 
Къы  хэдгъэщынщи, япэ 
шы гъажэ махуэр купщIа-
фIэ хъуащ. 

ПСОРИ зэхэту япэ шыгъа-
жэ махуэм зэхьэзэхуибл 
екIуэ кIащ. Ипэ жэщым 
 къешха уэшхым сабалъэ 
лъагъуэр псыф ищIати 
къы зэ дэжэхэр жыджэру, 
гуащIэу екIуэкIащ. Гулъытэ 
хэха яхуэ фащэт хабзэ 
 хъуауэ сы тым дежи ягъэ-
джэгу са у гъэтхэм ехьэлIа 
зэпеуэхэм. 

ЛъэхъэнэщIэр къызэ ры-
зэIуахым и зэхьэзэхуэмкIэ 
ирагъэжьащ мы гъэм и 
къызэдэжэхэр. Абы щызэ-
пеуащ илъэсищ зи ныбжь 
шыхэр. Къызэдэжэм пашэ-
ныгъэр щиубыдащ Индаро-
къуэ Алихъан и шэщым 
къыщIаша Кинг Пауэр. 
«Донской» шы щагъэхъу 
за водым къыщалъхуа ха-
кIуэр къызэдэжэм щIимы-
дзэ щIыкIэ нэхъ лъэщхэм 
хабжэрт. Абы игъэпэжащ 
къыхуаIэ гугъэхэр. Зэны-
къуэкъуныгъэм и япэ секун-
дым щегъэжьауэ и кIэм 
нэсыху абы гъунэгъу дыдэу 
яужь къитащ «Донской» 
шы заводым къыщалъхуа 
Ультиматум. Ещанэу къэ-
сащ нэгъабэрей къызэ-
дэжэхэм къарикIуамкIэ ха-
кIуэ нэхъыфIу къалъытауэ 
щыта Юнкер. Метр 1800-м 
шэч къызытумыхьэн текIуэ-
ныгъэ Кинг Пауэр щызы Iэ-
ригъэхьащ. АрщхьэкIэ къы-
зэдэжэм и кIэухым ар 
къыхэзыгъэзыхьа Ультима-
тум и жыджэрагъым те-
пщIыхьмэ, «Анилинэ» зэ-
пеуэм щытыкIэм зыщи-
хъуэжынкIэ хъунущ. 

«Спартак-Налшык» (Нал-
шык) – «Алания-2» (Вла-
дикавказ) - 0:0. Налшык. 
«Спартак» стадион. Мэ-
лыжьыхьым и 30-м. ЦIыху 
200 еплъащ. 

Судьяхэр: Юданов (Мэз-
куу), Головченкэ (Дон Iус 
Ростов), Карапетян (Петро-
заводск).

«Спартак-Налшык»: Ан-
типов, Сындыку (Мэкъуауэ, 
90), КIэдыкIуей, Шумахуэ, 
Ольмезов, Хьэшыр, ХъутIэ 
(Жангуразов, 74), Маслен-
ников, Ульбашев (Торосян, 
65), ЛIуп (Гугуев, 74), Бэчбо.

«Алания-2»: Туаев, Цал-
лагов, Березов, Гиоев, Джа-
ваев, Чараев (Базаев, 71), 
Кодзасов, Хугаев (Джиоев, 
46). Гогниев (Павленкэ, 60), 
Дряев (Созанов, 60), Нани-
ев (Газзаев, 84).

Дагъуэ къыхуащIащ 
Хъу тIэм, Хугаевым, Гогни-
евым, Цаллаговым, Сын-
дыкум, Жангуразовым, То-
росян, Кодзасовым.

УРЫСЕЙ Федерацэм 
фут болымкIэ и етIуанэ 
дивизио ным и Япэ гупым 
щекIуэкI зэхьэзэхуэм и 
тIощI рэ еянэ джэгугъуэм 
хыхьэу мэлы жьыхьым и 
 30-м «Спартак-Налшыкым» 
къригъэблэ гъат Владикав-
каз и «Алания-2»-р. 

Зэхьэзэхуэм и турнир таб-
лицэм и иужьрей увыпIэхэм 
ящыщ зым къыщыувыIа 
хьэ щIэхэмрэ мы гъэ джэгу-
гъуэр зэрыщIидзэжрэ зы 
те кIуэныгъэ фIэкIа къи-
мыхьауэ епщIанэ увыпIэм 
щыт хэгъэрейхэмрэ я зэIу-
щIэр владикавказдэсхэм я 
ебгъэрыкIуэныгъэхэмкIэ 
къыщIадзащ. Ар зыгъэу-
жьыха хэгъэрейхэм контра-
такэ псынщIэ къызэра-
гъэпэщри ипэкIэ кIуэтащ. 
ЕбгъэрыкIуэныгъэм хэту то-
пыр къызыIэрыхьа Ульба-
шевыр штрафнойм щи-
хьэм абы лъэщу еуащ, ар-
щхьэкIэ щытыкIэр зи нэIэ 
щIэт «Алания-2»-м и гъуащ-
хьэтетым абы къригъэгъэ-
защ. 

Куэд дэкIакъым ди щIа-
лэхэм я къыкIэлъыкIуэ еб-
гъэрыкIуэныгъэр къызэра-
гъэпэщыным. Ольмезовыр 
хьэщIэхэм я штрафнойм 
гъунэгъу щыхуэхъум топыр 

МВД-м и Следственнэ упра-
вленэм я IэнатIэхэм я 
лэжьыгъэм теухуа Iуэхухэм. 

ЗэIущIэм и кIэухыу къа-
пщытащ къапэщыт пIалъэм 
я лэжьыгъэм и унэтIыны-
гъэхэу гулъытэ нэхъ зыхуэ-

щIыпхъэхэр. Республикэм 
къэрал кIуэцI IуэхухэмкIэ 
министру щыIэ, полицэм и 
генерал-лейтенант Павлов 
Василий жэуап зыхь уна-
фэщIх эм ахэр пхыгъэ-
кIыныр къалэн ящищIащ. 

Коллегием и зэIущIэр 
Iуэху гуапэкIэ иухащ. Минис-
терствэм и лэжьакIуэ зыб-
жанэм къэрал, ведомствэ 
дамыгъэхэр иратащ. 

Законностымрэ хабзэмрэ 
дэIыгъыным щиIэ фIыщIэм, 
и лэжьыгъэм къыщигъэлъэ-
гъуа зэфIэкIышхуэм папщIэ 
Урысей Федерацэм и Пре-
зидентым и УказкIэ «Жыла-
гъуэ хабзэр хъумэным къы-
зэрыщыхэжаныкIам пап щIэ»  
медалыр хуагъэфэщащ по-
лицэм и по д полковник Щауэ 
Къантемыр,  КъБР-м щыIэ 
МВД-м и УНК-м и къудамэм 
и унафэщIым. 

Павлов Василий къалэн-
хэр нэсу зэрагъэзащIэмрэ я 
лэжьыгъэм щызыIэра-
гъэхьа ехъулIэныгъэхэмрэ 
папщIэ «За доблесть в служ-
бе» медалхэр, Урысей МВД-
мрэ КъБР-м щыIэ МВД-мрэ 
я щIыхь, фIыщIэ тхылъхэр 
яритащ ахэр зыхуагъэфэ-
щахэм. 

УАРДЭ Жантинэ. 

гагъ бгым зэхэуэ гуащIэхэр 
зэрыщекIуэкIами.

«Кавказ.РФ»-м и лэжьа-
кIуэхэм, зыгъэпсэхуакIуэхэм 
зе зыгъэплъыхь IэщIагъэлI-
хэмрэ гъэсакIуэхэмрэ я гъу-
сэу, ныбжьыщIэхэр кIапсэ 
гъуэгукIэ драшеящ метр 
3500-кIэ. «Мир» къэувы Iэ-
пIэм деж абыхэм хуиту зап-
лъыхьащ, апхуэдэуи Iуащ-
хьэмахуэ бгым теухуа Iуэху-

гъуэ гъэщIэгъуэнхэм щIа-
гъэдэIуащ. 

«ИкъукIэ псори сигу ири-
хьащ. Япэу слъагъуу аращ 
мыпхуэдэ бгы абрагъуэхэр. 
ЗыхэсщIэ гурыщIэхэр къыс-
хуэмыIуэтэнщ», - жиIащ 
илъэс 12 зи ныбжь Даниил.

Азау аузым деж ныб-
жьыщIэхэм балъкъэр 
лъэпкъ шхыныгъуэхэм щыщ 
ирагъэшхащ икIи «Кавказ.

РФ» IуэхущIапIэм къыб-
гъэдэкI тыгъэхэр иратащ. 

Iуащхьэмахуэ лъапэ къы-
щыщIэж нартсанэпс ирафа 
нэужь, ахэр щыIащ Тырныа-
уз къалэм и гимназие                  
 №5-м. Абдежым ахэр 
щрагъэ дэIуащ Хэку за-
уэшхуэм теухуа уэрэдхэмрэ 
хъыбархэмрэ. 

- Балигъми хуэмыхьынщ 
мы сабийхэм я нэгу щIэкIам 
хуэдэ. А цIыкIухэм я гур           
фIы яхуэтщIын щхьэкIэ я 
нэгу зедгъэужьыну мурад 
тщIащ. Ди гупым хэтхэм 
фIыщIэ яхузощI зэман 
кIэщIым къриубыдэу ахъшэ 
зэхуахьэсу, Донбассым ще-
кIуэкI зэхэуэхэм къыхаша 
сабийхэм мыпхуэдэ Iуэху 
дахэ къызэрыхузэрагъэпэ-
щам папщIэ, - жиIащ «Кав-
каз.РФ»-м и генеральнэ 
унафэщI ТIымыжь Хьэсэн. 

Фигу къэдгъэкIыжынщи, 
Донецк ЦIыхубэ Республи-
кэм хыхьэ Макеевкэ къалэм 
щыщ сабийхэм мы зэма-
ным я узыншагъэр щрагъэ-
фIакIуэ икIи зыщрагъэпсэху 
Налшык къалэм дэт «Лэгъу-
пыкъу» санаторэм. Илъэси 
6-15 зи ныбжь цIыкIухэр до-
хутырхэмрэ психологхэмрэ 
я нэIэм щIэтщ. Къищы-
нэмыщIауэ, школ програм-
мэм къыкIэрымыхун пап-
щIэ, ахэр ирагъаджэ.

БАГЪЭТЫР Луизэ.
Сурэтыр Къарей Элинэ 

трихащ

Къалэм псэщIэ къыхагъэхьэу

«Струна» саугъэтым щIэ-
бэнащ япэу шыгъажэ лъэ-
хъэнэм ипподромым и лъа-
гъуэхэм къытехьа класси-
ческэ къызэдэжэм хэтынкIэ 
хъуну шыбзхэр. Зэхьэрхуэ-
рэгъухэр гупышхуэ хъуртэ-
къым. Зэпеуэм щIимыдзэ 
щIыкIэ пашэу къалъытэрт 
Манн Яков и шэщым щыщ 
Осетинкэрэ Сэкрэкхэ я шы 
заводым и цIэкIэ зыкъэзы-
гъэлъагъуэ Рашен Мунрэ. 
ШитIри нэхъапэм хэтат хаб-
зэ хъуауэ ягъэджэгу сау-
гъэтхэр къэхьыным ехьэлIа 
зэпеуэхэм. Ауэ лъэхъэ-
нэщIэм и пэщIэдзэм Рашен 
Мун нэхъ хуэхьэзыру къы-
щIэкIащ. Къызэдэжэм зэ-
рыщIидзэу и хьэрхуэрэгъу-
хэм япэ ищащ Бахъуэ 
Мухьэмэд и гъэсэныр икIи 
финишым апхуэдэу нэсащ. 
Къыхэдгъэщынщи, Осетин-
кэм теса Каппушев Мыр-
зэбэч елъытауэ Щоджэн 
Iэдэм зэ закъуи щIопщыр 
къищтакъым. Ещанэу къэ-
са Мастери Леди Осетин-

кэм зыкъомкIэ къыкIэры-
хуащ. Рашен Мун мыпхуэдэ 
текIуэныгъэшхуэ къызэри-
хьар щыхьэт тохъуэ щы-
тыкIэфI иджыпсту зэритми, 
адэкIи плъапIэфIхэр зэ-
риIэми. Ар хэтынущ 
 «Ана логичный» саугъэтми 
«Окс»-ми. Налшык иппод-
ромым имызакъуэу нэ-
гъуэщIыпIэхэми къыщыжэ-
ну къыщIэкIынщ. 

Хабзэ хъуауэ къыхалъхьэ 
зэпеуэхэр зэхуащIыжащ 
«ЩIэдзэкIэ» саугъэтымкIэ. 
Абы къыщызэдэжащ илъэ-
сищым щIигъуа шыхэр. Зэ-
хьэзэхуэхэм уахэплъэмэ, 
кIэух гъэщIэгъуэн зэры щы-
Iэнум шэч къытепхьэртэ-
къым. УпщIэ нэхъыщхьэу 
щытыр япэ къызэдэжэм 
дапхуэдизу хуэхьэзыр Манн 
Яков и шэщым щыщ Прауд 
Мейкер. КъызэрыщIэкIам-
кIэ, тренерыр щIэгузавэр 
лъаб жьэншэтэкъым. 

Къызэдэжэм зэрыщIи-
дзэу япэ ищащ Манн адрей 
и гъэсэн Глори Лайн. Япэ 

метрхэм къыщыщIэдзауэ 
абы жыджэрагъышхуэ къи-
гъэлъагъуэрт. Финиш лъа-
гъуэм ар и хьэрхуэрэгъухэм 
фIыуэ ящхьэщыкIауэ те-
хьат. Ауэ а зэманым Сы-
жажэ Тимур зытес Терек 
Стар гъунэмкIэ екIуэтэкIащ 
икIи зэщхьэщыкIыныгъэр 
игъэ мэщIащ. Иужьрей ме-
трхэм ар зыпкъкIэ щхьэ-
щыкIыжащ Глори Лайн. 
Иужь къит и хьэрхуэрэгъум  
зэрызричар зыхэ зы мы щIа 
Глори Лай зыри хуэщIэжа-
къым. Ещанэу къэсащ фи-
ниш лъагъуэм къыщы-
техьэм Терек Стар зэран 
къызыхуэхъуа Акцент. Абы 
теса Улубаев Хьэмзэт зэ-
жьэхэуэ къимыгъэхъун па-
пщIэ лъэныкъуэкIэ и шыр 
иригъэкIуэкIащ икIи те-
кIуэныгъэр IэщIэкIащ. 

Псори зэхэту а махуэм 
екIуэ кIащ шыгъажибл. Зэ-
хьэзэхуэм и саугъэт фон-
дыр сом мин 650-рэ хъууэ 
щытащ. 

КЪЭХЪУН Бэч.

Ульбашевым и лъэны-
къуэмкIэ къыхитащ. Иужь-
рейр зэуа топыр Туаевым 
къиубыдащ. 

ЕпщыкIутхуанэ дакъи-
къэр   екIуэкIыу владикав-
каз дэсхэм я командэр гу-
пыш хуэу ипэкIэ кIуэтащ. 
Арщ хьэкIэ, топыр зэIэпа-
хыурэ ди гъуащхьэхъумэ-
хэм Iэзэу къапекIуэкIа хьэ-
щIэхэм я футболиститIыр 
зэры мы щIэкIэ зыр адрейм 
зэран хуэхъужри, ебгъэ-
рыкIуэныгъэм хуэфэщэн 
кIэух ирагъэгъуэтыфа-
къым. 

ЩытыкIэр псынщIэу зэ-
пIэзэрыт зыщIыжыну иужь 
ихьа налшыкдэсхэм «Ала-
ния-2»-м и лъэныкъуэмкIэ 
яунэтIащ. КIэдыкIуейм то-
пыр Хьэшырым и дежкIэ 
къыхитащ, арщхьэкIэ иужь-
рейр зэуа топыр гъуащхьэ-
хъумэм техуэри лъэныкъуэ-
кIэ лъеящ. 

ЗэIущIэм и япэ Iыхьэм и 
иужьрей сыхьэт ныкъуэр 
«Спартак-Налшыкым» и те-
пщэныгъэкIэ екIуэкIащ. 
Зэм, Шумахуэм Бэчбом 
къы хуигъэжа топым япэу 
гъуащхьэтетыр нэсри къри-
гъэгъэзащ, абы кIэлъеуэжа 
ЛIупыр гъуэм хуэзакъым. 
КъыкIэлъыкIуэу, аргуэру 
Бэчбор зэуар Осетие Ищ-
хъэрэ-Аланием и командэм 
и гъуащхьэхъумэхэм ящыщ 
зым техуэри лъеящ икIи 
 гъуащхьэм техуащ. 

ЩэщIрэ еплIанэ дакъи-
къэр екIуэкIыу Ульбашевым 
угловой къыхитащ. Абы 
хэту штрафнойм иту топыр 
къызыIэрыхьа ЛIупым хьэ-
щIэхэм я гъуэр хигъэщIащ. 

АрщхьэкIэ гуфIэгъуэр кIэщI 
дыдэт – топыр хабзэм 
 къемызэгъыу дагъэкIауэ 
къэзылъыта судьям ар хиб-
жакъым. 

Загъэпсэхуу къихьэжа 
нэужь, командэхэм я джэ-
гу кIэм зэрызихъуэжа щIа-
гъуэ щыIэкъым – «Спартак-
Налшыкыр» щIэх-щIэхыурэ 
ебгъэрыкIуэрт. АрщхьэкIэ 
хьэ щIэхэм я гъуащхьэхъу-
мэхэм ахэр къызэпаудырт е 
топыр щызэIэпахкIэ ди щIа-
лэхэм я Iэзагъыр къе мэ-
щIэкIырт. 

ЗэпэщIэтыныгъэм и 
иужь рей дакъикъэхэм 
«Ала ния-2»-р гупышхуэу 
ипэкIэ кIуэтащ. А ебгъэ-
рыкIуэныгъэм ехъулIэны-

гъэ къахуихьыным зыма-
щIэщ иIэжар. ХьэщIэхэм я 
футболистхэм ящыщ зыр 
зэуа топыр гъуащхьэм те-
хуэри къигъэлъеижащ. 

ЗэIущIэм бжыгъэр къы-
щызэIуамыхауэ джэгур иу-
хащ. 0:0-м владикавказ-
дэсхэр арэзы къищIми, нэ-
хъыбэкIэ дызыщыгугъа 
«Спартак-Налшыкым» къы-
кIэлъыкIуэ очко бжыгъэхэр 
фIэкIуэдауэ жыпIэ хъунущ. 

ТIощIрэ еянэ джэгугъуэм 
и адрей зэIущIэхэм мып-
хуэдэ бжыгъэхэр къари-
кIуащ: «ЕсэнтIыгу» 
 (ЕсэнтIыгу) - «Ротор-2» 
(Вол гог рад)  - 0:2, «Мэшы-
къуэ-КМВ» (Псы хуа бэ) - 
«Кубань-Холдинг» (Пав-
ловская) - 3:3, «Легион-Ди-
намо» (Мэхъэчкъалэ) - 
«Форте» (Таганрог) - 1:0, 
«Биолог-Новокубанск» 
(Прогресс) - «Динамо» (Мэ-
хъэчкъалэ) - 0:4, «Динамо» 
(Ставрополь) - СКА (Дон Iус 
Ростов) - 1:2, «Черноморец» 
(Новоросийск) -  «ТIуапсы» 
(ТIуапсы) - 2:0, «Чайка» (Пес-
чанокопскэ) – «Дружба» 
(Мейкъуапэ) – 3:0. 

КъыкIэлъыкIуэ джэгу-
гъуэр «Спартак-Налшы-
кым» Павловскэ щIыпIэм 
щригъэкIуэкIынущ. Накъы-
гъэм и 6-м ар IущIэнущ абы 
и «Кубань-Холдинг»-м. 

ЖЫЛАСЭ Замир. 

Гъатхэм дунейр дощIэращIэ. Гъэм 
и зэман нэхъ дахэ дыдэ зы ху-
жыпIэкIэ ущымыуэну пIалъэм иро-
хьэлэ къалэм дэт псыутххэр щыщIа-
гъэнэжри. Мэлыжьыхьым и 27-м, 
гуфIэгъуэ щытыкIэм иту Зэгу ры-
Iуэныгъэм и утым и деж ахэр къы-
щызэIуахыжащ. 

ИУЖЬРЕЙ илъэсхэм дызыхэт гу-
гъусыгъум иригъэзэша цIыхухэр уэру 
къызэхуэсат. Абыхэм я нэгум иплъа-
гъуэрт гуфIэгъуэрэ дэрэжэгъуэрэ, 
щIэщыгъуэ гуэр я псэукIэм къы-
зэрыхэхуам гурыфIыгъуэ хахыу. Уты-
кум щызэблэкIырт художественнэ 
 самодеятельностхэм хэт артист 
цIыкIу хэр. Лъэпкъ зэмылIэужьы-
гъуэхэм я  къафэхэр зэрагъэзащIэм 
 къи н э мыщIауэ, адэ-мыдэкIэ щып-

лъагъурт къызыхэкIам и фащэр ири-
гушхуэу зыщыгъ нэхъы жьыфI хэри 
ныбжьыщIэхэри. 

Правительствэм и Унэмрэ Щоджэн-
цIыкIу Алий и цIэр зезыхьэ Къэбэрдей 
къэрал драмэ театрымрэ я зэхуаку 
дэт утыкум ита артист ныбжьыщIэхэм 
еплъхэм я гупэр театрым и лъэны-
къуэмкIэ гъэзати, псыутххэр зэры-
щIагъанэу, ар занщIэу я нэгум къы-
Iуидзат. Iуэхум Iэгуауэшхуэр хуаIэтат, 
щIэщыгъуэ гуэркIэ абы зэрыщы-         
гу гъри я нэгум къыумыджыкIыуи къа-
нэртэкъым. 

Зэманыр хэкIуэтэху утыкум щы зэ-
хуэсахэр зэбгрыкIыжакъым. Зыгуэр 
кIуэжми нэгъуэщI зыгуэрхэр къа-
кIуэурэ жэщыбг хъуху цIыхуншэ хъуа-
къым ЗэгурыIуэныгъэм и утыр. 

Гъагъэ, ефIакIуэ, Налшык! 
БЛИЙ Даянэ.

Сурэтхэр Къарей Элинэ трихащ. 


